
1. REZIME

Centralna harmonizacijska jedinica Federalnog ministarstva finansija (u daljem tekstu: CHJ FMF), na osnovu člana 7. Zakona o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16, u daljem tekstu: Zakon o internoj reviziji), obavezna je izraditi godišnji konsolidovani izvještaj interne revizije koji putem federalnog ministra finansija dostavlja Vladi Federacije Bosne i Hercegovine na razmatranje i usvajanje. 

Godišnji konsolidovani izvještaj interne revizije (u daljem tekstu: Konsolidovani izvještaj) za 2019. godinu obuhvata period od 1. januara do 31. decembra 2019. godine, a izrađen je na osnovu 73 dostavljena godišnja izvještaja o obavljenim internim revizijama i aktivnostima internih revizora koji su imenovani u organizacijama javnog sektora u Federaciji BiH (budžetske organizacije, vanbudžetski fondovi, jedinice lokalne samouprave i pravna lica u kojima Federacija, kantoni i jedinice lokalne samouprave imaju većinski vlasnički udjel).
Na osnovu podataka iz 73 dostavljena godišnja izvještaja, izvršena je analiza aktivnosti interne revizije i to: o vrsti obavljenih internih revizija, broju obavljenih revizija, revidiranim područjima, najznačajnijim nalazima i preporukama, te statusu provođenja preporuka. 

Konsolidovani izvještaj za 2019. godinu, između ostalog, sadrži: 

· pregled podataka o obveznicima uspostave jedinica interne revizije i trenutni status interne revizije kod tih korisnika, 

· podatke o broju zaposlenih internih revizora, 

· podatke o realiziranim planiranim i vanrednim aktivnostima interne revizije tokom 2019. godine, 
· najznačajnija područja revidiranja i broj obavljenih revizija, 

· informacije o statusu implementacije preporuka,
· pregled najznačajnijih preporuka datih po područjima revidiranja u 2019. godini,

· opće procjene sistema internih finansijskih kontrola,

· slučajeve koji su uključivali kršenje propisa,
· slučajeve proslijeđene tužilaštvu,

· prijedloge za razvoj i unapređenje interne revizije i
· informaciju o realizaciji Zaključka Vlade broj: 773/2019 od 27.06.2019. godine. 
Konsolidovani izvještaj za 2019. godinu pruža pregled postojećeg stanja u oblasti interne revizije u javnom sektoru u Federaciji BiH, izvještava o budućim pravcima razvoja ove oblasti, aktivnostima CHJ FMF u izvještajnoj godini, ali i planiranim aktivnostima razvoja i unapređenja ove oblasti. 
Predmetnim izvještajem daje se pregled trenutnog stanja internih kontrola u javnom sektoru i ukazuje u kojim segmentima internih kontrola je potrebno vršiti izmjene, prilagođavanja i unapređenja u cilju dodavanja vrijednosti poslovanju organizacija javnog sektora u Federaciji.
2. UVOD

2.1. Sistem internih finansijskih kontrola u javnom sektoru

Obzirom da Evropska unija nema zajednički zakonski okvir u pogledu PIFC-a kao dio pravne stečevine Zajednice koji se prenosi u domaće zakonodavstvo država kandidata, među evropskim institucijama (Vijeće, Parlament, Revizorski sud i Komisija) postoji usaglašen stav da u vezi sa ovim Poglavljem (Poglavlje 32 – Finansijska kontrola) države kandidati moraju pratiti i provesti međunarodne standarde kao i najbolje prakse EU. Uspostava interne revizije i uvođenje PIFC-a jedan je od zahtjeva iz dokumenta Evropskog partnerstva sa Bosnom i Hercegovinom, a osnov za uvođenje i razvoj PIFC-a u Federaciji jesu: Sporazum o stabilizaciji i pridruživanju, Zakon o finansijskom upravljanju i kontroli (u daljem tekstu: Zakon o FUK) i Zakon o internoj reviziji. Dalji razvoj sistema internih kontrola uređuju, pored važeće regulative i Strategija reforme javne uprave u Bosni i Hercegovini i Strategija razvoja javnih internih finansijskih kontrola u Federaciji. 

S tim u vezi, potpisivanjem Sporazuma o stabilizaciji i pridruživanju 2008. godine
, Bosna i Hercegovina je preuzela obavezu da će izradom i usvajanjem odgovarajućih propisa razvijati interne kontrole u javnom sektoru uključujući finansijsko upravljanje i kontrole, funkcionalno nezavisnu internu reviziju, te nezavisne sisteme vanjske revizije u Bosni i Hercegovini, u skladu sa međunarodno prihvaćenim standardima kontrole i revizije, te metodologijama i najboljom praksom Evropske unije. 
Sistem javnih internih finansijskih kontrola (eng. Public Internal Financial Controls, skr. PIFC) čine tri elementa (finansijsko upravljanje i kontrola, interna revizija i centralna harmonizacijska jedinica) koji zajedno trebaju osigurati razumno uvjerenje da se u poslovanju korisnika javnih sredstava osiguralo zakonito, transparentno, ekonomično, efikasno i efektivno upravljanje javnim sredstvima, odnosno da interne kontrole funkcioniraju adekvatno i efikasno, u skladu sa važećom regulativom.

Sistem internih finansijskih kontrola uspostavlja se radi osiguranja dobrog finansijskog upravljanja u javnom sektoru u cilju usmjeravanja i kontrolisanja finansijskih efekata poslovanja na način da podrže realizaciju ciljeva, te da se ograničena javna sredstva troše na zakonit, pravilan, ekonomičan, efikasan i efektivan način, a za njegov razvoj odgovorni su rukovodioci organizacija javnog sektora. Praćenje i procjena sistema internih kontrola (koji obuhvata sve finansijske i nefinansijske procese u organizaciji), njegove adekvatnosti i funkcionalnosti, provodi se, između ostalih, kroz aktivnosti interne revizije o čemu interni revizori sačinjavaju izvještaje. 

Interna revizija, u skladu sa definicijom iz člana 2. Zakona o internoj reviziji, odnosno Međunarodnim standardima za profesionalno obavljanje interne revizije, predstavlja nezavisno, objektivno uvjeravanje i konsultantsku aktivnost kreiranu sa ciljem da se doda vrijednost i unaprijedi poslovanje organizacije. Ona pomaže organizaciji da ostvari svoje ciljeve osiguravajući sistematičan i discipliniran pristup ocjeni i poboljšanju efikasnosti upravljanja rizikom, kontrolama i procesima upravljanja, ali je istovremeno i instrument za evaluaciju sistema internih kontrola unutar svoje institucije, efikasnog i svrsishodnog korištenja finansijskih sredstava, te daje preporuke za poboljšanje u dijelovima u kojima su uočene slabosti. 
2.2. Zakonska osnova sistema internih finansijskih kontrola u javnom sektoru 

Politike i zakoni kojima su uređene oblasti interne revizije i finansijskog upravljanja i kontrole u javnom sektoru u Federaciji, a koji su trenutno na snazi (uključujući i metodološka uputstva) su sljedeći:

· Strategija razvoja javnih internih finansijskih kontrola u Federaciji 2015-2018. sa pripadajućim Akcionim planom (Strategija PIFC 2015-2018.),

· Zakon o finansijskom upravljanju i kontroli u javnom sektoru u Federaciji Bosne i Hercegovine („Službene novine Federacije BiH“, broj: 38/16),

· Pravilnik o provođenju finansijskog upravljanja i kontrole u javnom sektoru u Federaciji Bosne i Hercegovine („Službene novine Federacije BiH“, br. 6/17 i 3/19),

· Standardi interne kontrole u javnom sektoru u Federaciji Bosne i Hercegovine („Službene novine Federacije BiH“, broj: 75/16),

· Smjernice o minimalnim standardima dodjele budžetskih sredstava putem transfera i subvencija u Federaciji Bosne i Hercegovine („Službene novine Federacije BiH“, broj: 15/18),
· Smjernice za upravljanje rizicima u javnom sektoru u Federaciji Bosne i Hercegovine („Službene novine Federacije BiH”, broj: 65/18),

· Zakon o internoj reviziji u javnom sektoru u Federaciji Bosne i Hercegovine („Službene novine Federacije BiH“, br. 47/08 i 101/16),

· Pravilnik o kriterijima za uspostavljanje jedinica za internu reviziju u javnom sektoru u Federaciji Bosne i Hercegovine („Službene novine Federacije BiH”, br. 82/13 i 74/14),

· Pravilnik o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH”, br. 95/15 i 48/17), 

· Metodologija rada interne revizije u javnom sektoru u Federaciji Bosne i Hercegovine („Službene novine Federacije BiH”, br. 13/12, 93/13 i 93/15),

· Etički kodeks/Kodeks profesionalne etike za interne revizore u Federaciji Bosne i Hercegovine („Službene novine Federacije BiH”, broj: 93/13),

· Standardi za profesionalnu praksu interne revizije sa pojašnjenjima („Službene novine Federacije BiH”, broj: 93/13),
· Priručnik za procjenu rizika i planiranje interne revizije u javnom sektoru u Federaciji Bosne i Hercegovine („Službene novine Federacije”, broj: 106/14) i
· Priručnik za finansijsko upravljanje i kontrolu u javnom sektoru u Federaciji Bosne i Hercegovine.

Donošenje ovih propisa, zajedno sa drugim propisima koji reguliraju poslovanje u javnom sektoru, pretpostavka je za razvoj internih finansijskih kontrola. Za razvoj PIFC koncepta neophodna je podrška svih zainteresovanih strana, naročito rukovodilaca organizacija koji su odgovorni za upravljanje javnim sredstvima, kako bi se ojačali sistemi internih kontrola, te osigurao novi koncept upravljanja koji će osigurati da se za ostvarivanje ciljeva poslovanja (van)budžetska i druga sredstva u javnom sektoru koriste pravilno, ekonomično, efikasno i efektivno.

Na nivou Federacije, za razvoj interne kontrole i interne revizije nadležna je Centralna harmonizacijska jedinica, sektor u okviru Federalnog ministarstva finansija. CHJ je nadležna za nivo Federacije, nivo kantona, jedinice lokalne samouprave (skr. JLS), odnosno općine i gradove, vanbudžetske fondove na nivou Federacije i nivou kantona, te pravna lica u kojima Federacija, kanton i općina imaju većinski vlasnički udjel.
CHJ FMF sačinjava Konsolidovani izvještaj na osnovu dostavljenih godišnjih izvještaja jedinica za internu reviziju u organizacijama javnog sektora u Federaciji. Naime, odredbama člana 18. Zakona o internoj reviziji, rukovodioci jedinice za internu reviziju
 obavezni su sačiniti godišnji izvještaj o radu interne revizije i dostaviti ga rukovodiocu organizacije i CHJ FMF. 

Godišnji izvještaj o radu interne revizije dostavlja se na propisanom obrascu GI IR, najkasnije 60 dana po završetku izvještajne godine i između ostalog, sadrži: 

· broj i kratak pregled urađenih revizija, 

· broj datih preporuka i informacije o statusu implementacije preporuka sadržanih u izvještajima o internoj reviziji koje su jedinice za internu reviziju dostavile u svojim godišnjim izvještajima interne revizije za prethodnu godinu, 

· područja u kojima su vršene interne revizije, 

· pregled osnovnih zaključaka iz svih internih revizija izvršenih u toku godine,

· opće ocjene sistema finansijskog upravljanja i kontrole, 

· pregled slučajeva koji su uključivali kršenje propisa i slučajeve koji su proslijeđeni nadležnom tužilaštvu, te

· prijedloge za unapređenje i razvoj interne revizije.
CHJ FMF analizira podatke iz dostavljenih godišnjih izvještaja i na osnovu istih, u skladu sa članom 7. Zakona o internoj reviziji, sačinjava godišnji konsolidovani izvještaj o radu interne revizije koji dostavlja ministrici finansija do 30. aprila, koja izvještaj dostavlja Vladi Federacije Bosne i Hercegovine na razmatranje i usvajanje.

2.3. Svrha izrade godišnjeg konsolidovanog izvještaja za internu reviziju u javnom sektoru 
Godišnji konsolidovani izvještaj za internu reviziju daje sažete informacije o broju i vrsti obavljenih internih revizija, datim preporukama, te o statusu implementacije preporuka sadržanih u izvještajima o internoj reviziji, na osnovu izvještaja koje su jedinice za internu reviziju dostavile CHJ FMF. 

Također, konsolidovani izvještaj sadrži pregled i drugih podataka iz godišnjih izvještaja o radu interne revizije (opća ocjena sistema FUK, aktivnosti na realizaciji preporuka, slučajevi kršenja propisa), kao i analizu rada CHJ FMF, njene aktivnosti, saznanja, preporuke za poboljšanje rada i planove za budući razvoj interne revizije u javnom sektoru. U Izvještaju je dat i pregled uspostavljanja i razvoja sistema interne revizije, kao i informacija o poduzetim aktivnostima na realizaciji Zaključka Vlade Federacije BiH broj: 773/2019 usvojenom uz prošlogodišnji konsolidovani izvještaj.

Svrha ovog izvještaja je da informiše Vladu Federacije BiH i javnost o ostvarenom stepenu poboljšanja i unapređenja javnih internih finansijskih kontrola u odnosu na raniji period, kao i stepenu usaglašenosti zakonodavstva Federacije BiH sa pravnom stečevinom Evropske unije vezano za oblast interne revizije i finansijskog upravljanja i kontrole. 
3. ORGANIZACIJSKI PREDUSLOVI ZA RAZVOJ SISTEMA INTERNE REVIZIJE 
3.1. Organizacijska uspostava interne revizije 

Interna revizija dio je sistema internih finansijskih kontrola koji se u javnom sektoru u Federaciji BiH razvija u skladu sa standardima i dobrom praksom zemalja Evropske unije, obzirom da Evropska unija nema zajednički zakonski okvir u pogledu PIFC-a kao dio pravne stečevine Zajednice koji se prenosi u domaće zakonodavstvo država kandidata. Interna revizija uspostavlja se na najvišem nivou u organizaciji, organizacijski i funkcionalno je nezavisna i direktno odgovorna rukovodiocu organizacije. Organizaciona nezavisnost se osigurava uspostavom jedinice za internu reviziju kao osnovne organizacione jedinice, dok se funkcionalna nezavisnost interne revizije ostvaruje njezinom nezavisnošću u radu u planiranju rada, obavljanju interne revizije i izvještavanju. Interna revizija treba biti objektivna u procjeni sistema upravljanja i kontrola i davanju mišljenja o njihovoj adekvatnosti i efikasnosti. Članom 8. stav (3) Zakona o internoj reviziji, propisano je da federalni ministar finansija donosi Pravilnik o kriterijima za uspostavljanje jedinica za internu reviziju kojim se određuju obveznici uspostavljanja funkcije interne revizije, način uspostavljanja i vršenja interne revizije. Uspostavljanje i organizacija jedinica za internu reviziju propisani su čl. 8, 9. i 10. Zakona o internoj reviziji i članom 5. Pravilnika o kriterijima za uspostavljanje jedinica za internu reviziju u javnom sektoru Federaciji Bosne i Hercegovine („Službene novine Federacije BiH“ br. 82/13 i 74/14, u daljem tekstu: Pravilnik o kriterijima), s namjerom da se internoj reviziji osigura organizacijska i funkcionalna nezavisnost.
Od 2017. godine u obveznike uspostave interne revizije u javnom sektoru u Federaciji ubrajaju se i pravna lica u kojima Federacija, kantoni ili općine imaju većinski udjel, odnosno sve organizacije javnog sektora koje ispunjavaju kriterije za uspostavljanje jedinice za internu reviziju propisane Pravilnikom o kriterijima. Zakon o internoj reviziji, kao lex specialis, kroz svoje odredbe i odredbe pratećih podzakonskih i metodoloških akata nastoji popuniti postojeće pravne praznine kod obavljanja funkcije interne revizije u javnom sektoru u Federaciji u cilju unapređenja njene kvalitete, te primjena ovog zakona nije ograničena isključivo na budžetske korisnike.

Obveznici primjene Zakona o internoj reviziji utvrđeni članom 1. stav (2) ovog zakona dužni su uspostaviti jedinicu interne revizije u skladu sa važećom regulativom za oblast interne revizije, ažurirati svoje pravilnike o unutrašnjoj organizaciji u dijelu koji se odnosi na internu reviziju, te iste, prije usvajanja, dostaviti na mišljenje Federalnom ministarstvu finansija, odnosno CHJ FMF. Pored navedenog, rukovodioci odjela interne revizije i interni revizori su u obavezi da ispunjavaju uslove utvrđene Pravilnikom o uslovima za obavljanje poslova interne revizije u javnom sektoru u Federaciji Bosne i Hercegovine („Službene novine Federacije BiH“, br. 95/15 i 48/17), te da u svom radu primjenjuju važeće propise i metodološke dokumente. 
Podsjećamo i na ranije stavove da interna revizija u organizaciji ne može biti osigurana od strane jednog internog revizora i trebalo bi ih biti najmanje dvoje
, te na Standard 2340 - Nadzor angažmana
 koji sugerira nadziranje revizija na odgovarajući način kako bi se osiguralo ostvarenje ciljeva, te osigurala kvaliteta i razvoj zaposlenih. 
3.2. Djelokrug interne revizije 
Djelokrug interne revizije, u skladu sa članom 3. Zakona o internoj reviziji, odnosi se na procjene adekvatnosti i efikasnosti sistema finansijskog upravljanja i kontrole, u smislu:

1) identifikacije rizika, ocjene rizika i upravljanja rizikom od strane uprave organizacije,

2) ispunjavanja zadataka i postizanja definiranih ciljeva organizacije,

3) ekonomične, efikasne i djelotvorne upotrebe resursa,

4) usklađenosti sa uspostavljenim politikama, procedurama, zakonima i regulativama,

5) čuvanja sredstava organizacije od gubitaka kao rezultata svih vidova nepravilnosti i

6) integriteta i vjerodostojnosti informacija, računa i podataka, uključujući procese internog i eksternog izvještavanja.

Funkcija interne revizije zasniva se na načelima nezavisnosti i objektivnosti, kompetentnosti i dužne profesionalne pažnje, te integriteta i povjerljivosti (član 5. Zakona o internoj reviziji), te se vrši u skladu sa:
1) Metodologijom i uputstvima o internoj reviziji u javnom sektoru, koje donosi Federalno ministarstvo finansija,

2) Međunarodnim standardima za profesionalnu praksu interne revizije,
3) Kodeksom profesionalne etike za internu reviziju i
4) Poveljom interne revizije koju potpisuju rukovodilac organizacije i rukovodilac jedinice za internu reviziju, a kojom se uređuju opći pristup interne revizije, svrha i cilj, nezavisnost, uloga i djelokrug interne revizije, odgovornost rukovodioca jedinice za internu reviziju/internog revizora, kao i ovlaštenja za pristup dokumentaciji, kadrovima i fizičkoj imovini koja je relevantna za obavljanje interne revizije, te se definira obim aktivnosti interne revizije, izvještavanje i postupci u slučaju identifikovanja indikatora prevare.

4. STANJE SISTEMA INTERNE REVIZIJE ZA 2019. GODINU
4.1. Uspostavljanje interne revizije i kapaciteti internih revizora 

Članom 9. stav (1) Zakona o internoj reviziji, utvrđeni su kriteriji za određivanje obveznika uspostavljanja i načina uspostavljanja funkcije interne revizije koji se određuju na osnovu:

a) nivoa organizacione klasifikacije za budžet i budžetske korisnike Federacije,

b) iznosa usvojenog budžeta,

c) broja zaposlenih,

d) kompleksnosti transakcija i

e) stepena rizika.

Pravilnik o kriterijima određuje obveznike uspostavljanja funkcije interne revizije, način uspostavljanja i vršenja interne revizije, odnosno organizacije u javnom sektoru u Federaciji koje su obavezne uspostaviti jedinicu za internu reviziju. Formiranje jedinica za internu reviziju vrši se u skladu sa Zakonom o internoj reviziji i važećim propisima kojima se uređuje unutrašnja organizacija u organizacijama obveznicima uspostave interne revizije. 
Tokom 2019. godine došlo je do porasta broja sistematiziranih jedinica za internu reviziju, međutim i dalje se za utvrđena radna mjesta sporo pokreću aktivnosti na njihovom popunjavanju. I u protekloj godini zabilježeni su slučajevi da se rukovodstvo pojedinih organizacije (u kojima postoje operativne i funkcionalne jedinice za internu reviziju), odlučuje na interni premještaj internih revizora u druge sektore, što koči razvoj funkcije interne revizije. Osim toga, prisutna je i pogrešna praksa tumačenja odredbe člana 5a. Zakona o internoj reviziji: „Prije pokretanja disciplinskog postupka, premještaja ili otpuštanja rukovodioca jedinice za internu reviziju ili internog revizora, rukovodilac organizacije je dužan o tome obavijestiti CHJ i priložiti svu potrebnu dokumentaciju u vezi s tim.“, na način da rukovodioci prvo izvrše premještaj internih revizora, te potom traže mišljenje CHJ, što nije u skladu sa odredbom navedenog člana. Prilikom davanja svog mišljenja, CHJ FMF u takvim slučajevima ističe da su interni revizori i dalje deficitaran kadar u javnom sektoru u Federaciji BiH, da obavljanje poslova interne revizije podrazumijeva prethodno stečeni certifikat i kontinuiranu edukaciju, te da premještaj internih revizora na druge pozicije za koje nije potreban ovaj nivo stručnosti smatramo neefikasnim korištenjem ograničenih resursa. 
U nastavku slijede tabelarni prikazi trenutnog stanja uspostave interne revizije izrađeni na osnovu raspoloživih podataka dostavljenih CHJ FMF za 2019. godinu:
Tabela 1. Pregled stanja uspostave interne revizije kod budžetskih korisnika - obveznika uspostave na federalnom nivou:
	R/

br
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Parlament Federacije
	NE
	-
	0/0

	2.
	Generalni sekretarijat Vlade Federacije
	DA
	Jedinica za internu reviziju
	4/1

	3.
	Služba za zajedničke poslove organa i tijela Federacije Bosne i Hercegovine
	DA
	Jedinica za internu reviziju
	4/0

	4.
	Federalno ministarstvo unutrašnjih poslova
	DA
	Jedinica za internu reviziju
	3/1

	5.
	Federalna uprava policije
	DA
	Jedinica za internu reviziju
	3/1

	6.
	Federalna uprava civilne zaštite
	DA
	Jedinica za internu reviziju
	3/0

	7.
	Federalno ministarstvo pravde
	DA
	Jedinica za internu reviziju
	4/0

	8.
	Federalno ministarstvo finansija
	DA
	Jedinica za internu reviziju
	4/3

	9.
	Porezna uprava Federacije
	DA
	Jedinica za internu reviziju
	3/1


	10.
	Federalno ministarstvo energije, rudarstva i industrije
	DA
	Jedinica za internu reviziju
	3/1

	11.
	Federalno ministarstvo prometa i komunikacija
	DA
	Jedinica za internu reviziju
	4/2

	12.
	Federalno ministarstvo zdravstva
	DA
	Jedinica za internu reviziju
	4/1

	13.
	Federalno ministarstvo poljoprivrede, vodoprivrede i šumarstva
	DA
	Jedinica za internu reviziju
	4/1

	14.
	Vrhovni sud Federacije Bosne i Hercegovine
	NE
	Samostalni izvršilac – interni revizor
	1/1

	15.
	Federalno ministarstvo za pitanje boraca i invalida odbrambeno-oslobodilačkog rata
	DA
	Jedinica za internu reviziju
	4/1

	16.
	Federalno ministarstvo rada i socijalne politike
	DA
	Jedinica za internu reviziju
	4/1

	17.
	Federalno ministarstvo kulture i sporta
	DA
	Jedinica za internu reviziju
	4/0

	18.
	Federalno ministarstvo raseljenih osoba i izbjeglica
	DA
	Jedinica za internu reviziju
	4/1

	19.
	Federalni zavod za penzijsko i invalidsko osiguranje
	DA 
	Jedinica za internu reviziju
	7/7


Tabela 2. Pregled trenutnog stanja uspostave interne revizije kod obveznika na kantonalnom nivou:
	R/
br.
	Obveznik uspostave jedinice interne revizije 
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Ministarstvo finansija Tuzlanskog kantona
	DA
	Jedinica za internu reviziju
	4/1

	2.
	Ministarstvo finansija Bosansko-podrinjskog kantona
	DA
	Jedinica za internu reviziju
	3/0

	3.
	Ministarstvo finansija Srednjobosanskog kantona Travnik
	DA
	Jedinica za internu reviziju
	5/4

	4.
	Ministarstvo finansija Zeničko-dobojskog kantona
	DA
	Jedinica za internu reviziju
	3/2

	5.
	Ministarstvo finansija Županije Posavske
	DA
	Jedinica za internu reviziju
	4/1

	6.
	Ministarstvo finansija Hercegovačko-neretvanskog kantona
	DA
	Jedinica za internu reviziju
	4/0

	7.
	Ministarstvo finansija Zapadnoherecegovačkog kantona
	DA
	Jedinica za internu reviziju
	4/0

	8.
	Ministarstvo finansija Unsko-sanskog kantona
	DA
	Jedinica za internu reviziju
	7/0

	9.
	Ministarstvo finansija kantona 10 Livno
	NE
	-
	0

	10.
	Ministarstvo finansija Kantona Sarajevo
	DA
	Jedinica za internu reviziju
	4/3


Tabela 3. Pregled trenutnog stanja uspostave interne revizije u vanbudžetskim korisnicima:
	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Zavod zdravstvenog osiguranja i reosiguranja Federacije BiH
	DA
	Jedinica za internu reviziju
	3/1

	2.
	Federalni zavod za zapošljavanje 
	DA
	Jedinica za internu reviziju
	3/2

	3.
	Zavod zdravstvenog osiguranja USK
	DA
	Jedinica za internu reviziju
	3/2

	4.
	JU Služba za zapošljavanje USK
	NE
	-
	0

	5.
	Zavod zdravstvenog osiguranja Županije Posavske
	DA
	Jedinica za internu reviziju
	2/1

	6.
	Zavod zdravstvenog osiguranja TK
	DA
	Jedinica za internu reviziju
	4/3

	7.
	JU Služba za zapošljavanje TK
	DA
	Jedinica za internu reviziju
	2/2

	8.
	Zavod zdravstvenog osiguranja Zeničko–dobojskog kantona
	DA
	Jedinica za internu reviziju
	3/1

	9.
	JU Služba za zapošljavanje ZDK
	DA
	Jedinica za internu reviziju
	2/2

	10.
	Zavod zdravstvenog osiguranja BPK
	DA
	Jedinica za internu reviziju
	2/0

	11.
	Zavod zdravstvenog osiguranja SBK
	NE
	Interni revizor
	1/1

	12.
	Zavod zdravstvenog osiguranja HNK
	DA
	Jedinica za internu reviziju
	3/3

	13.
	Služba za zapošljavanje HNK
	DA
	Jedinica za internu reviziju
	3/2

	14.
	Zavod za zdravstveno osiguranje ZHK
	NE
	-
	0

	15.
	Zavod zdravstvenog osiguranja KS
	DA
	Jedinica za internu reviziju
	3/3

	16.
	JU Služba za zapošljavanje KS
	DA
	Jedinica za internu reviziju
	3/2

	17.
	Zavod za zdravstveno osiguranje Kantona 10 Livno
	NE

	Interni revizor
	1/0

	Tabela 4. Pregled trenutnog stanja uspostave interne revizije u gradovima i općinama:

	R/ br.


	Obveznik uspostave jedinice interne revizije
	Formirana jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	Bihać
	DA
	Jedinica za internu reviziju
	3/1

	2.
	Mostar
	DA
	Jedinica za internu reviziju
	3/0

	3.
	Sarajevo
	NE

	Interni revizor
	1/0

	4.
	Zenica
	DA
	Jedinica za internu reviziju
	3/1

	5.
	Cazin
	DA
	Jedinica za internu reviziju
	3/1

	6.
	Sanski Most
	DA
	Jedinica za internu reviziju
	3/0


	7.
	Velika Kladuša
	NE
	-
	0

	8.
	Gračanica

	NE
	-
	0

	9.
	Gradačac
	DA
	Jedinica za internu reviziju
	2/1

	10.
	Lukavac
	DA
	Jedinica za internu reviziju
	3/2

	11.
	Srebrenik
	DA
	Jedinica za internu reviziju
	2/1

	12.
	Tuzla
	DA
	Jedinica za internu reviziju
	4/3

	13.
	Živinice
	DA
	Jedinica za internu reviziju
	3/1

	14.
	Kakanj
	DA
	Jedinica za internu reviziju
	4/0

	15.
	Tešanj
	NE
	-
	0

	16.
	Visoko
	NE
	Interni revizor
	1/0

	17.
	Travnik
	NE
	Interni revizor
	1/1

	18.
	Čapljina
	NE
	Interni revizor
	1/1

	19.
	Konjic
	NE
	Interni revizor
	1/1

	20.
	Prozor-Rama
	DA
	Jedinica za internu reviziju
	2/1

	21.
	Centar
	DA
	Jedinica za internu reviziju
	4/2

	22.
	Ilidža
	NE
	-
	0

	23.
	Novi Grad
	DA
	Jedinica za internu reviziju
	3/1

	24.
	Novo Sarajevo
	NE
	Interni revizor
	1/1

	25.
	Stari Grad
	NE
	Interni revizor
	1/1

	26.
	Livno
	NE
	-
	0

	27.
	Tomislavgrad
	NE
	Interni revizor
	1/1


Tabela 5. Pregled trenutnog stanja uspostave interne revizije kod pravnih lica u kojima Federacija BiH/kantoni/općine imaju većinski vlasnički udio:
	R/ br.


	Obveznici uspostave jedinice interne revizije 
	Formirana  jedinica interne revizije

(DA/NE)
	Organizaciono pozicioniranje
interne revizije u organizaciji
	Broj sistematiziranih/ zaposlenih internih revizora

	1.
	BH Telecom d.d. Sarajevo
	DA
	Odjel za internu reviziju
	8/4

	2.
	Ceste d.d. Mostar
	DA
	Odjel za internu reviziju
	2/2

	3.
	Fond za profesionalnu rehabilitaciju i zapošljavanje osoba sa invaliditetom Federacije BiH
	DA
	Jedinica za internu reviziju
	3/1

	4.
	Fond za zaštitu okoliša
	NE
	Interni revizor
	1/1

	5.
	Hrvatska pošta d.o.o. Mostar
	DA
	Odjel za internu reviziju
	3/2

	6.
	JP „Elektroprivreda BiH“ d.d. Sarajevo
	DA
	Odjel za internu reviziju
	2/2

	7.
	JP „Elektroprivreda HZHB“ d.d. Mostar
	DA
	Odjel za internu reviziju
	2/2

	8.
	JP „Vodovod i kanalizacija“ d.o.o. Zenica
	NE
	Interni revizor
	1/0

	9.
	JP „Vodovod“ d.o.o. Bihać
	DA
	Odjel za internu reviziju
	2/2

	10.
	JP Autoceste FBiH d.o.o. Mostar
	DA
	Odjel za internu reviziju
	3/2

	11.
	JP BH Pošta d.o.o. Sarajevo
	DA
	Odjel za internu reviziju
	4/2

	12.
	JP Hrvatske telekomunikacije d.d. Mostar
	DA
	Odjel za internu reviziju
	2/2

	13.
	JP Lutrija BiH d.o.o.
	NE
	Interni revizor
	1/1

	14.
	JP Međunarodni aerodrom "Sarajevo" d.o.o.
	DA
	Odjel za internu reviziju
	2/1

	15.
	JP Međunarodni aerodrom "Tuzla" d.o.o.
	DA
	Odjel za internu reviziju
	2/1

	16.
	JP Televizija Kantona Sarajevo d.o.o.
	NE
	Interni revizor
	1/1

	17.
	JP Željeznice Federacije BiH d.o.o. Sarajevo
	DA
	Odjel za internu reviziju
	4/3

	18.
	KJKP „Park“ d.o.o. Sarajevo
	DA
	Odjel za internu reviziju
	2/2

	19.
	KJKP „Rad“ d.o.o. Sarajevo
	DA
	Odjel za internu reviziju
	2/2

	20.
	KJKP „Pokop“ d.o.o. Sarajevo
	NE
	Interni revizor
	1/1

	21.
	KJKP Vodovod i kanalizacija d.o.o. Sarajevo
	DA
	Odjel za internu reviziju
	4/2

	22.
	KJKP "Gradski saobraćaj" d.o.o. Sarajevo
	DA
	Odjel za internu reviziju
	3/3

	23.
	KJKP „Sarajevogas“ d.o.o. Sarajevo
	DA
	Odjel za internu reviziju
	2/2

	24.
	Operator Terminali Federacije d.o.o
	DA
	Ured za internu reviziju
	3/1

	25.
	Sveučilišna klinička bolnica Mostar 
	DA
	Ured za internu reviziju
	3/3

	26.
	ŠGD „Hercegbosanske šume“ d.o.o. Kupres
	DA
	Odjel za internu reviziju
	2/2

	27.
	ŠPD „Unsko-sanske šume“ d.o.o.
	DA
	Odjel za internu reviziju
	4/2

	28. 
	UKC Tuzla
	DA
	Služba za internu reviziju
	3/2

	29.
	Univerzitet u Sarajevu
	DA
	Odjel za internu reviziju
	4/1


Iz naprijed navedenih podataka proizlazi sljedeće:

· Od 19 obveznika uspostave interne revizije na federalnom nivou (ministarstava i organa javne uprave, uključujući i Zavod za PIO
), njih 17 ima sistematiziranu jedinicu za internu revizije u skladu sa propisima za ovu oblast. Preostalo je da još Parlament Federacije i Vrhovni sud Federacije izmjene pravilnike o unutrašnjoj organizaciji kako bi i oni uspostavili jedinicu za internu reviziju. Trenutno je zadovoljavajući broj sistematiziranih jedinica, međutim u njima je najčešće zaposlen jedan ili nijedan interni revizor što je nedovoljno da bi funkcija interne revizije bila operativna u potpunosti i obavljala se u skladu sa standardima. 
U federalnim ministarstvima, upravama i Zavodu za PIO ukupno je zaposleno 23 internih revizora.
· Kod devet od deset kantonalnih ministarstava finansija - obveznika na kantonalnom nivou sistematizirana je jedinica za internu reviziju, a u 2019. godini internu reviziju u kantonalnim ministarstvima vršilo je ukupno 11 internih revizora. Preostalo je još da Ministarstvo finansija kantona 10 Livno dostavi na mišljenje CHJ FMF pravilnik o unutrašnjoj organizaciji vezano za uspostavu interne revizije i da se generalno pristupi popunjavanju sistematiziranih mjesta u ovim jedinicama. 
· Po pitanju uspostave jedinica za internu reviziju u vanbudžetskim fondovima, od 17 obveznika kod njih 13 je sistematizirana jedinica, u dva zavoda je sistematiziran interni revizor, a JU Služba za zapošljavanje USK i Zavod za zdravstveno osiguranje Zapadno-hercegovačkog kantona nisu dostavili pravilnike o sistematizaciji iz kojih bi se dalo zaključiti da su pokrenuli aktivnosti na uspostavi interne revizije. Ukupan broj zaposlenih internih revizora u vanbudžetskim korisnicima je 25. 
· U općinama i gradovima u Federaciji nije bilo promjene u broju sistematiziranih jedinica u odnosu na prošlu godinu (jedinica sistematizirana kod njih 14), a u još šest radi po jedan interni revizor. Ukupno je zaposlen 21 interni revizor. To je premali broj obzirom da je ukupno 27 jedinica lokalne samouprave obveznik uspostave jedinice interne revizije koja bi morala imati najmanje dva interna revizora. 
· Na osnovu dostavljenih podataka iz 27 izvještaja pravnih lica u kojima Federacija BiH/kantoni/općine imaju većinski vlasnički udio i podataka kojima raspolaže CHJ FMF, sačinjena je tabela broj 5. iz koje je evidentno da je kod 24 sistematizirana jedinica za internu reviziju/odjel za internu reviziju, a u još četiri organizacije je zaposlen po jedan interni revizor, tako da ukupan broj zaposlenih internih revizora u pravnim licima (navedenim u tab. 5) je 52.
Prema podacima kojima raspolaže CHJ FMF, funkcija interne revizije uspostavlja se i u organizacijama koje nisu navedene kao obveznici uspostave jedinice za internu reviziju prema Pravilniku o kriterijima. Naime, obzirom da se odredbe Zakona o internoj reviziji odnose i na sve druge organizacije u javnom sektoru koje ispunjavaju jedan od kriterija, iako u Pravilniku o kriterijima iz 2013. godine nisu navedene, one su kao obveznici dužne uspostaviti jedinicu za internu reviziju i prije usvajanja pravilnika o unutrašnjoj organizaciji, zatražiti mišljenje CHJ FMF u dijelu koji se odnosi na uspostavu interne revizije.
Ponavljamo da obavljanje interne revizije koju vrše timovi za internu reviziju iz reda zaposlenika drugih organizacionih jedinica nije u skladu sa važećom regulativom, te godišnji izvještaji koje dostave ovakvi timovi neće biti uzeti u obzir prilikom sačinjavanja konsolidovanog izvještaja interne revizije.  

Prema posljednjim podacima, od 73 obveznika uspostave interne revizije propisanih Pravilnikom o kriterijima, njih 53 je sistematiziralo jedinicu interne revizije, međutim, od tog broja, u 35 radi jedan ili nijedan revizor. Jedinica u kojoj je zaposlen samo jedan interni revizor nije u skladu sa međunarodnim standardima za profesionalnu praksu interne revizije. Kod obveznika iz Pravilnika o kriterijima je zaposleno ukupno 80 internih revizora, a prema podacima iz dostavljenih godišnjih izvještaja interne revizije u javnim preduzećima/privrednim društvima i dr. organizacijama koje nisu navedene kao obveznici uspostave jedinice interne revizije i prema podacima kojima raspolaže CHJ FMF, u pravnim licima zaposleno je još 52 interna revizora, tako da je ukupan broj zaposlenih internih revizora u javnom sektoru 132.
Stepen uspostave interne revizije kod organizacija obveznika i dalje je na nezadovoljavajućem nivou (sistematizirana jedinica kod 73% obveznika), a u samo 18 jedinica rade dva i više internih revizora. Rukovodioci nepopunjavanje jedinica uglavnom pravdaju ograničenjima zapošljavanja u cilju racionalizacije potrošnje javnih sredstava i neizlaskom kandidata na javne konkurse. U cilju prevladavanja ovih problema, jedno od rješenja može biti upućivanje postojećih zaposlenika u organizaciji na polaganje ispita za internog revizora za javni sektor u Federaciji BiH.
Sve obveznike koji do danas nisu pristupili uspostavi funkcije interne revizije podsjećamo da je interna revizija komponenta COSO modela - Praćenje i procjena, odnosno Standarda interne kontrole, putem kojih se provodi finansijsko upravljanje i kontrola, a koje su dužni pratiti svi korisnici javnih sredstava u Federaciji Bosne i Hercegovine u skladu sa članom 2. Zakona o FUK. Premda Zakon o FUK nema kaznene odredbe za njegovo kršenje, član 102. tačka 8. Zakona o budžetima u Federaciji Bosne i Hercegovine ("Službene novine Federacije BiH", br. 102/13, 9/14, 13/14, 8/15, 91/15, 102/15, 104/16 i 5/18) glasi: „Novčanom kaznom u iznosu od 3.000 KM do 20.000 KM bit će kažnjeno za prekršaj odgovorno lice budžetskog korisnika, odgovorno lice vanbudžetskog fonda, nosilac izvršne vlasti kantona, grada ili općine, nadležan za budžet ili drugo odgovorno lice ako ne osigura postojanje sistema interne kontrole u skladu sa međunarodnim standardima interne kontrole, član 86. ovog zakona.“ 
S obzirom da se objavljeni Standardi interne kontrole u javnom sektoru u Federaciji Bosne i Hercegovine („Službene novine Federacije BiH“, broj: 75/16) zasnivaju na Zakonu o FUK, Smjernicama za internu kontrolu u javnom sektoru Međunarodne organizacije vrhovnih revizorskih institucija (INTOSAI) i Standardima interne kontrole Evropske komisije – izvorima koji se temelje na Integriranom okviru internih kontrola COSO - općeprihvaćenom međunarodnom modelu za uspostavljanje, upravljanje, unapređenje i procjenu sistema internih kontrola, korisnici javnih sredstava su dužni da osiguraju postojanje sistema interne kontrole u svojoj organizaciji u skladu sa istima.

4.2. Analiza provedenih revizija u 2019. godini

Kao što je već pomenuto, rukovodilac jedinice za internu reviziju obavezan je, u skladu sa članom 18. Zakona o internoj reviziji, izraditi godišnji izvještaj interne revizije koji sadrži izdate podatke iz revizorskih izvještaja i informacije o ostalim aktivnostima koje su završene ili su u toku na dan 31. decembra prethodne godine i isti dostaviti u roku od 60 dana po završetku godine rukovodiocu i CHJ FMF. Ukoliko rukovodilac nije imenovan ili jedinica nije uspostavljena, tada godišnji izvještaj sačinjava zaposleni interni revizor i dostavlja CHJ FMF.

Godišnje izvještaje o radu interne revizije za 2019. godinu dostavila su i javna preduzeća/privredna društva u Federaciji. Ukupno su 73 organizacije dostavile svoje godišnje izvještaje interne revizije za 2019. godinu, u skladu sa odredbama člana 18. st. (1), (2) i (3), a u vezi sa članom 7. Zakona o internoj reviziji:
· Na nivou Federacije BiH:

1. Generalni sekretarijat Vlade Federacije

2. Federalno ministarstvo unutrašnjih poslova 

3. Federalna uprava policije

4. Federalno ministarstvo finansija

5. Porezna uprava Federacije

6. Federalno ministarstvo poljoprivrede, vodoprivrede i šumarstva

7. Vrhovni sud Federacije Bosne i Hercegovine i Sudska policija Federacije Bosne i Hercegovine

8. Federalno ministarstvo za pitanje boraca i invalida odbrambeno-oslobodilačkog rata

9. Federalno ministarstvo rada i socijalne politike 

10. Federalno ministarstvo raseljenih osoba i izbjeglica
11. Federalni zavod za penzijsko i invalidsko osiguranje.

· Kantonalna ministarstva finansija u Federaciji BiH:

1. Ministarstvo finansija Srednjobosanskog kantona Travnik
2. Ministarstvo finansija Tuzlanskog kantona

3. Ministarstvo finansija Zeničko-dobojskog kantona
4. Ministarstvo finansija Županije Posavske
5. Ministarstvo finansija Kantona Sarajevo.
· Jedinice lokalne samouprave u Federaciji BiH:

1. Grad Bihać

2. Grad Cazin

3. Grad Tuzla 

4. Grad Zenica

5. Grad Goražde

6. Općina Gradačac

7. Općina Srebrenik
8. Općina Lukavac

9. Općina Živinice

10. Općina Travnik

11. Općina Prozor-Rama

12. Općina Konjic 

13. Općina Čapljina

14. Općina Centar Sarajevo
15. Općina Novi Grad

16. Općina Stari Grad

17. Općina Trnovo

18. Općina Tomislavgrad
19. Općina Odžak.
· Vanbudžetske organizacije u Federaciji BiH: 
1. Zavod zdravstvenog osiguranja i reosiguranja Federacije BiH

2. Federalni zavod za zapošljavanje
3. Zavod zdravstvenog osiguranja Unsko-sanskog kantona 
4. Zavod zdravstvenog osiguranja Tuzlanskog kantona
5. JU Služba za zapošljavanje Tuzlanskog kantona 
6. Zavod zdravstvenog osiguranja Zeničko-dobojskog kantona

7. Služba za zapošljavanje Zeničko-dobojskog kantona

8. Zavod zdravstvenog osiguranja Srednjobosanskog kantona
9. Zavod zdravstvenog osiguranja Hercegovačko-neretvanskog kantona

10. Služba za zapošljavanje Hercegovačko-neretvanskog kantona

11. Zavod zdravstvenog osiguranja Kantona Sarajevo.
· Pravna lica u kojima Federacija BiH/kantoni/općine imaju većinski vlasnički udio:

1. Fond za zaštitu okoliša Federacije BiH

2. Sveučilišna klinička bolnica Mostar 

3. Univerzitetski klinički centar Tuzla

4. JP „Vodovod“ d.o.o. Bihać

5. ŠPD „Unsko-sanske šume“ d.o.o. Bosanska Krupa
6. JP „Elektroprivreda HZHB“ d.d. Mostar

7. Hrvatska pošta d.o.o. Mostar

8. ŠGD „Hercegbosanske šume“ d.o.o. Kupres

9. JP Autoceste FBiH d.o.o. Mostar

10.  KJKP Sarajevogas d.o.o. Sarajevo

11.  JP Željeznice Federacije BiH

12.  KJKP Vodovod i kanalizacija d.o.o. Sarajevo

13. KJKP „Gradski saobraćaj“ d.o.o. Sarajevo

14.  JP Hrvatske telekomunikacije d.d. Mostar (Eronet) 
15.  KJKP „Pokop“ d.o.o. Sarajevo
16.  JP Lutrija Bosne i Hercegovine d.o.o.
17.  JP Televizija Kantona Sarajevo d.o.o.

18.  KJKP „Park“ d.o.o. Sarajevo

19.  JP Međunarodni aerodrom „Sarajevo“ d.o.o.

20.  Ceste d.d. Mostar

21.  JP Međunarodni aerodrom „Tuzla“ d.o.o.

22.  Univerzitet u Sarajevu

23.  BH Telecom d.d. Sarajevo

24.  Operator Terminali Federacije d.o.o. Sarajevo

25.  JP BH Pošta d.o.o. Sarajevo
26.  Fond za profesionalnu rehabilitaciju i zapošljavanje osoba sa invaliditetom FBiH

27.  JP "Vodovod i kanalizacija" doo Zenica.

Na osnovu dostavljenih godišnjih izvještaja i datih informacija o aktivnostima interne revizije i obavljenim internim revizijama, izvršena je analiza podataka u pogledu broja obavljenih revizija, područja koja su revidirana, najznačajnijih nalaza i preporuka, te status provođenja preporuka:


Interni revizori u javnom sektoru u Federaciji su u 2019. godini planirali 558, a obavili su ukupno 550 revizija. U odnosu na 2018. godinu, ostvaren je veći broj planiranih i urađenih revizija, ali je i dostavljeno šest izvještaja više u odnosu na broj izvještaja za 2018. godinu. Ovaj broj bi bio i veći da smo dobili izvještaje iz tri federalna ministarstva u kojima su, prema raspoloživoj evidenciji, zaposleni interni revizori.
 
Povećan je broj pravnih lica u kojima Federacija BiH/kantoni/općine imaju većinski vlasnički udio koja su dostavila svoje godišnje izvještaje interne revizije za 2019. godinu. Uvidom u njihove godišnje izvještaje utvrđeno je da su interni revizori obavili 274 internu reviziju, što je za 69 revizija više u odnosu na 2018. godinu kada ih je obavljeno 205. 
Broj obavljenih neplaniranih (ad hoc) revizija u 2019. godini iznosi 64 i povećan je u odnosu na 2018. godinu, što implicira da je od ukupnog broja obavljenih revizija, njih oko 12% neplaniranih. Iako su ad hoc revizije prepoznate metodologijom i standardima interne revizije kojima su prošireni zahtjevi koji se postavljaju pred glavnog internog revizora, interne revizore i samu funkciju interne revizije, rukovodstvo treba imati u vidu da se ad hoc revizije rade u izuzetnim slučajevima, odnosno u slučaju da određeni proces koji nije obuhvaćen planom revizije treba da bude hitno revidiran. Mogući problemi kod obavljanja više ad hoc revizija jesu što se na taj način oduzimaju vrijeme i resursi za obavljanje planiranih revizija za koje je procjenom rizika ustanovljen prioritet revidiranja i koje su veoma bitne za poslovanje organizacije, a fokus ad hoc revizija je često na utvrđivanju činjenica i rezultiraju manjim brojem preporuka. Stoga zastupljenost ovih revizija ne bi trebala zauzimati značajnije revizorske resurse (voditi računa o tome prilikom izrade strateških i godišnjih planova i obavljanja revizija), a i rukovodstvo ovo treba imati u vidu prilikom izražavanja zahtjeva za tzv. ad hoc angažmanima.
Tabela 6. Prikaz broja planiranih i obavljenih revizija u 2019. godini u Federaciji BiH:
	
	Federalni nivo
	Kantoni
	JLS
	Vanbudžetski fondovi
	JP i ostali
	Ukupno

	Planirane revizije
	85
	61
	66
	72
	274
	558

	Obavljene planirane revizije
	74
	58
	50
	57
	247
	486

	Obavljene, a neplanirane revizije

(tzv. ad hoc) 
	5
	3
	20
	9
	27
	64

	Ukupno obavljene revizije
	79
	61
	70
	66
	274
	550


Razlozi za neprovođenje planiranih revizija su: odsustva više radnika zbog bolovanja, korištenja godišnjih odmora, premještaj/odlazak internih revizora na druga radna mjesta/u druge organizacije, ograničeni kapaciteti u jedinicama interne revizije, obavljanje dodatnih revizija po nalogu rukovodstva (tzv. ad hoc revizija), aktivnosti u provođenju kontrola, odnosno angažovanje internih revizora na tekućim poslovima preduzeća i dr. 
Podsjećamo da se neizvršavanjem planiranog broja revizija zbog dodatnih zahtjeva rukovodstva i dodjeljivanja poslova koji nisu u vezi sa internom revizijom narušava nezavisnost internih revizora i narušava realizacija odobrenih godišnjih planova rada, a interni revizori se dovode u sukob interesa, što negativno utječe na broj i kvalitetu obavljenih internih revizija i datih preporuka za unapređenje poslovnog procesa u organizaciji. 

Slika 2.  Grafički prikaz odnosa planiranih i obavljenih revizija u 2018. i 2019. godini

4.3. Rezultati obavljenih internih revizija u 2019.


Prema dostavljenim podacima u izvještajima interne revizije za 2019. godinu, interni revizori su najčešće obavljali revizije sistema (koje u sebi svakako imaju elemente i revizije usklađenosti i elemente revizije internih kontrola), a obavljene revizije grupisane su prema sljedećim područjima revidiranja:
1. POSLOVANJE ORGANIZACIJE (revizija blagajničkog poslovanja, revizija upravljanja ljudskim resursima, revizija godišnjeg popisa, revizija službenih putovanja, revizija plaća i naknada i naknada koje nemaju karakter plaće, revizija rada u komisijama, revizija dr. operativnih troškova);
2. JAVNE NABAVKE (izrada i izmjena plana javnih nabavki, pokretanje i provođenje postupka javnih nabavki, kontrola vrste postupaka, imenovanje komisija za javne nabavke, poštivanje propisane procedure u dijelu tenderske dokumentacije, izvještavanje i transparentnost informacija u postupku javnih nabavki, kontrola realizacije ugovorenih tendera);
3. PLANIRANJE I IZVRŠENJE BUDŽETA/FINANSIJSKOG PLANA (postupci planiranja i izrade prijedloga budžeta/finansijskog plana, planiranje, evidentiranje i trošenje vlastitih prihoda, priprema i izrada kvartalnih i završnog finansijskog izvještaja, revizija izvršenja budžeta u skladu sa prioritetima utvrđenim zakonom i sl.);
4. TRANSFERI, PROJEKTI I SUBVENCIJE (planiranje sredstava transfera, upravljanje procesom tekućih i kapitalnih transfera, postupak dodjele transfera, praćenje namjenskog utroška sredstava i povrat neopravdano isplaćenih sredstava, transparentnost kod odobravanja i dodjele sredstava putem transfera i dr.);
5. OSTALO (IT revizije, revizije finansijskih izvještaja, revizije učinka, ad hoc revizije, revizije uspostave FUK, revizije investicija i imovine i dr.)
Tabela 7. Statistički pregled područja koja su zahvaćena revizijama u protekloj godini:

	PODRUČJA REVIDIRANJA
                  
	GODINA U KOJOJ SU OBAVLJENE REVIZIJE                 

	
	2018.
	2019.

	Revizije poslovanja
	148 (34%)
	166 (30,1%)

	Javne nabavke
	109 (25%)
	129 (23,5%)

	Planiranje i izvršenje budžeta/fin. plana
	101 (23%)
	113 (20,6%)

	Transferi, projekti (tekući i kapitalni)
	41 (10%)
	39 (7,1%)

	Ostalo (uključujući ad hoc revizije, savjetodavne angažmane, revizije fin. izvještaja i dr.)
	32 (8%)
	103 (18,7%)

	UKUPNO
	431
	550


Analiza dostavljenih godišnjih izvještaja i podataka o revidiranim područjima ukazuje da je u 2019. godini približno jednak broj obavljenih revizija poslovanja, javnih nabavki, planiranja i izvršenja budžeta/fin. plana u ukupnom broju obavljenih revizija kao što je bilo i u 2018. godini, međutim, povećan je broj revizija koje se nalaze u području „ostalo“, a odnose se na savjetodavne angažmane, revizije učinka, ad hoc revizije, odnosno revizije na zahtjev rukovodioca, revizije finansijskih izvještaja (najčešće u javnim preduzećima), revizije uspostave FUK, IT revizije i dr. U ovoj rubrici smo, radi podudarnosti ukupnog broja obavljenih revizija, naveli i 12 „revizija“ praćenja preporuka, ali napominjemo da se ova kategorija angažmana ne bi trebala navoditi u dijelu obavljenih revizija. S tim u vezi, prilikom izmjene metodologije rada interne revizije predvidjet ćemo da se ova vrsta aktivnosti u obrascu GI IR prikaže odvojeno od obavljenih revizija. Bez sumnje, ovo je jako bitna revizorska aktivnosti, ali je ne bi trebalo posmatrati kao reviziju. Broj revizija transfera i projekata je skoro isti kao i u 2018. godini, međutim, smatramo da bi broj takvih revizija trebao biti znatno veći imajući u vidu veliku finansijsku značajnost ovakvih revizija.
Podsjećamo interne revizore, naročito one koji rade u organizacijama u kojima se internim revizorima nalaže obavljanje ad hoc angažmana, pa čak i inspekcijskih nadzora (što je najčešći slučaj u javnim preduzećima), da prije izrade svojih strateških i godišnjih planova interne revizije obavezno koriste metodološkim aktima za ovu oblast i vrše procjenu rizika, čime će fokus revidiranja direktno staviti na rizičnija područja i osigurati veći stepen objektivnosti i nezavisnosti u radu. Revizije rizičnijih i finansijski značajnijih područja vode većim uštedama i racionalizaciji potrošnje javnih sredstava, a pozitivna je praksa iskazivanje finansijskog učinka provođenja preporuka u organizacijama čime se poslovanju dodaje direktna i mjerljiva korist. Provedene preporuke u rizičnim područjima i procesima direktno doprinose uštedama i poboljšanju u trošenju javnih sredstava i dodaju vrijednost poslovanju revidiranog subjekta kroz npr. veću naplatu prihoda, smanjenje određenih kategorija rashoda, povratima sredstava u budžet itd.
· Neke od datih preporuka prema područjima revidiranja:
a) Poslovanje organizacije
· Preispitati opravdanost obračuna i isplate naknade po Rješenju o naknadi za prijevoz na posao i sa posla, koje se odnosi na utvrđivanje mjesečne naknade za troškove prijevoza na posao i sa posla u visini dnevne karte međugradskog i mjesečne karte gradskog prijevoza.

· Poduzeti aktivnosti da se za knjiženje popisanih stalnih sredstava, nepokretnih i pokretnih stvari koje nisu evidentirane u pregledu stalnih sredstava utvrdi porijeklo odnosno vlasništvo, i u skladu sa utvrđenim, a na bazi relevantne dokumentacije izvrši knjigovodstveno evidentiranje iste. 

· Poduzeti aktivnosti da se knjiženje rashodovanja stalnih sredstava obavlja u godini za koju je i rashod predložen od strane komisije za popis.

· Voditi računa da komisije ne obavljaju poslove iz nadležnosti i djelokruga rada redovnih poslova uposlenih, definiranih internim normativnim aktima, posebno Pravilnikom o unutrašnjoj organizaciji i sistematizaciji radnih mjesta.
· Proceduru o načinu praćenja namjenskog korištenja sredstava i ugovorenih prava i obaveza potrebno je usaglasiti sa Pravilnikom o unutrašnjoj organizaciji i sistematizaciji radnih mjesta. 
· Donijeti Pravilnik o načinu održavanja službenih vozila u skladu s Odlukom o ostvarivanju prava i načinu uporabe službenih vozila kod budžetskih korisnika.
· Urediti način prijenosa vlasništva ili davanja na korištenje službenih vozila između pojedinih budžetskih korisnika i Zajedničke službe Vlade.
· Internim aktima uspostaviti pravila i postupke za angažovanje fizičkih lica i definirati jasne i mjerljive kriterije za ugovaranje naknada, praćenje i način kontrole, te evaluaciju izvršenog posla.

· Poboljšati ugovore o angažmanu fizičkih osoba na način da se iz ugovora mogu jasno utvrditi predmet ugovora, količina i mjerljivost i način izvještavanja o izvršenom poslu.

· U poslovnoj praksi prilikom zaključivanja ugovora voditi računa o stvarnoj prirodi posla za koji je angažovano fizičko lice, odnosno je li riječ o predviđenom/sistematiziranom radnom mjestu, te u skladu s tim primjenjivati zakonski utemeljene forme ugovora.
· Preporučujemo da se izvrši dopuna postojećih pisanih internih procedura kruženja dokumentacije sa rokovima dostave dokumentacije koji su regulirani zakonom, kako bi evidencije bile ažurne.
· Da se praćenje potrošnje goriva po sektorima vrši po novom Normativu potrošnje goriva, koji je sastavni dio Pravilnika o potrošnji goriva koji je usvojen Odlukom Uprave preduzeća.
· Na osnovu podataka dobijenih obavljenom i izvršenom analizom, precizno definirati sve vrste javnih prihoda za koje je nadležna revidirana organizacija. Podatke dostaviti Sektoru za IT kao projektni zadatak za izradu novog korisničkog izvještaja unutar nPIS aplikacije koji bi obuhvatao samo uplate javnih prihoda po vrstama na pripadajuće uplatne račune propisane važećim Pravilnikom. 
· Uskladiti Pravilnik o radu sa sistematizacijom radnih mjesta i Pravilnik o plaćama zaposlenih u djelu naziva radnih mjesta.

b) Javne nabavke i ugovaranja 

· Za svaku fiskalnu godinu donositi Plan nabavki i objavljivati ga na web stranici i na portalu javnih nabavki.

· S obzirom na to da su javne ustanove budžetski korisnici JLS, a s ciljem ekonomičnosti, kontrole i racionalizacije poslovanja, preporuka internog revizora je da se za javne nabavke koje su zajedničke za sve budžetske korisnike (kancelarijski materijal, materijal za čišćenje i održavanje i drugo) pokreće postupak zajedničke nabavke ispred JLS.

· Odlukom Uprave broj: 01-28-2/18 od 14.09.2018. godine kojom je izabran ponuđač sa ponudom većom od procijenjene vrijednosti, Uprava je trebala izvršiti preraspodjelu sredstava predviđenih u Planu javnih nabavki i donijeti Odluku o istom u skladu sa članom 12. Zakona o javnim nabavkama.

· Mišljenja smo da je potrebno da se zahtjevi za pokretanje nabavke dostavljaju na vrijeme radi blagovremenog pokretanja, kako bi se efikasno upravljalo finansijskim sredstvima i unaprijedila realizacija Plana javnih nabavki.
· Nabavke vremenski pokretati u skladu sa Planom nabavki, te poduzeti sve potrebne mjere da se nabavke okončaju u roku koji je predviđen Planom nabavki.

· Kako se odobrena sredstva mogu koristiti samo za namjene koje su određene Budžetom, a Budžet se donosi za fiskalnu godinu čije je trajanje od 1. januara do 31. decembra i u kojoj se utvrđuju primici i rashodi samo za jednu godinu, postupke nabavki kao i vremensko trajanje ugovora provoditi i potpisivati za tu fiskalnu godinu, kako je to predviđeno Zakonom o budžetima u FBIH, Zakonom o izvršavanju Budžeta FBiH, i odobrenim Budžetom za tekuću godinu, jer planirani prihodi i primici služe za podmirivanje rashoda i izdataka za pojedinu godinu.

· U 2020. godini, shodno Pravilniku o uslovima i načinu korištenja E-aukcije  („Službeni glasnik BiH“ broj: 66/16) predvidjeti provođenje E-aukcije u sistemu E-nabavke za sve postupke javne nabavke.
· Pravilnikom o javnim nabavkama neophodno je konkretno definirati garancije za dobro izvršenje posla (ponovljena preporuka).

· Donijeti interni Pravilnik o postupku direktnog sporazuma u skladu sa modelom Pravilnika o postupku direktnog sporazuma koji propisuje Agencija za javne nabavke. 
· Ponovo dajemo preporuku Upravi preduzeća da komercijalna služba, Odjel za javne nabavke, vrši u cijelosti primjenu Zakona o finansijskom poslovanju član 11. stav (2) (ponovo su dva ugovora potpisana sa rokom plaćanja 120 dana).
· Da komisije za javne nabavke ubuduće postupaju u skladu sa članom 70 ZJN-a i članom 5. stav 2 tačka f) Pravilnika o uspostavljanju i radu komisije.

· Upravi preduzeća i Službi za komercijalne poslove da iznađu rješenje koje bi omogućilo praćenje realizacije potpisanih ugovora.
· Pružiti zaposlenicima koji obavljaju poslove javne nabavke potrebnu edukaciju u skladu s finansijskim mogućnostima, te za svaku poslovnu godinu donijeti program obrazovanja i stručnog usavršavanja. 

· Za svaku nabavku predviđenu planom nabavki i nabavku za koju je donesena posebna odluka, potrebno popuniti propisani obrazac zahtjeva, imenovati osobu zaduženu za realizaciju te nabavke. Shodno odredbi Zakona o javnim nabavkama ugovorno tijelo ne smije dijeliti predmet nabave.

· Potrebno je vršiti kontrolu kvantiteta i kvaliteta nabavljenih roba, usluga i radova u skladu sa Pravilnikom o javnim nabavkama roba, usluga i radova. Ovlastiti zaposlenika koji će biti zadužen za realizaciju ugovora. Pridržavati se osnovnih principa prilikom zaključivanja ugovora u skladu sa Zakonima o obligacionim odnosima i poštovati odredbe Zakona o javnim nabavkama.

· Na internet stranici Ustanove objavljivati osnovne elemente ugovora za postupak javne nabavke.
· Povećati efikasnost u fazama pripreme i usaglašavnja tenderske dokumentacije u dijelu prijedloga količina za koje se provodi postupak na relaciji službe-menadžment-službe, kako ne bi nakon iniciranja postupka dolazilo do kašnjenja u fazi pokretanja postupka nabavke.
· Potrebno je da direktor ili ovlašteno lice svojim potpisom ili parafom ovjeri i ulaznu fakturu, kao potvrdu da je usluga zaista izvršena, odnosno da je izvršena nabavka.

c) Planiranje i izvršavanje budžeta/finansijskog plana
· Potrebno je napraviti Reprogram potraživanja od JLS kao i budžetskih korisnika na nivou koji imaju neizmirena potraživanja prema preduzeću za pružene usluge kao i iznaći mogućnost  da se omogući  održivi razvoj ovoga preduzeća.
· Napraviti poseban Izvještaj o realizaciji i izmirenju obaveza po osnovu Reprograma i izvještavati  Nadzorni Odbor i Skupštinu društva.
· Potrebno je da se na potraživanja od JLS kao i budžetskih korisnika na nivou koji nisu izmirili svoje obaveze prema ovom preduzeću poduzmu sve zakonske mjere da ne nastupi rok zastare istih.
· Potrebno je pokrenuti aktivnosti kako bi se u narednom periodu, uspostavilo adekvatno vođenje - interna evidencija o praćenju naplate vlastitih prihoda i  prilikom provođenja obuke odraslih (vanredni kandidati - potrebno je voditi evidenciju o polaznicima obuke i kandidatima koji su položili ispit) radi efikasnijeg vođenja evidencije naplate vlastitih sredstava.

· Potrebno je pokrenuti aktivnosti kako bi se u narednom periodu, uspostavilo adekvatno vođenje - interna evidencija o praćenju trošenja vlastitih sredstava (evidencija po vrstama vlastitih prihoda prikazana tabelarno ili u obliku izvještaja).

· Utvrditi vrste vlastitih prihoda koje škola ostvaruje, kao i namjenu trošenja prikupljenih sredstava i navesti ih u Pravilniku. Postojeći Pravilnik uskladiti sa Uredbom o vrsti vlastitih prihoda i načina i rokova raspodjele.
· Napraviti popis imovine radi usklađivanja stvarnog i knjigovodstvenog stanja.

· Izraditi i podnositi finansijske izvještaje u skladu s Pravilnikom o finansijskom izvještavanju i godišnjem obračunu budžeta u Federaciji Bosne i Hercegovine.
· Uspostaviti djelotvoran mehanizam za nadgledanje i praćenje naplate učestvovanja osiguranih lica u pokriću zdravstvene zaštite – participacije uključujući  pravovremeno poduzimanje mjera naplate ovih prihoda i pribavljanje izvještaja od strane ugovornih bolničkih zdravstvenih ustanova.
· U okviru računovodstvenih politika posebno definirati/urediti politike koje se odnose na nematerijalnu imovinu (stjecanje, kriterije priznavanja, stope amortizacije). U poslovnim knjigama izvršiti potrebne korekcije ispravke vrijednosti nematerijalne imovine.

· S obzirom na ulaganja značajnih finansijskih sredstava u nematerijalnu imovinu,  preporučujemo izvršiti analizu nematerijalne imovine, odnosno licenci i računalnih programa, procjenu daljnjeg korištenja i ulaganja u nadogradnju ove imovine, a s ciljem racionalizacije troškova.
· Potrebno je da se realizacija faktura uskladi sa realizacijom prijema robe u skladištu i izvršenjem usluga i radova, kako bi mogli imati uvida u blagovremeno izvršenje novčanih obaveza prema dobavljačima, a u skladu sa Zakonom o finansijskom poslovanju član 11 - rokovi izvršenja novčane obaveze.
· U dijelu blagovremenog dostavljanja utrošaka i sravnjenja stanja zaliha, kao i dostavljanje stanja zaliha lijekova prilikom trebovanja istih, poduzimati aktivnosti i mjere prema zdravstvenim ustanovama koje se ne pridržavaju odredbi ugovora.

· Prilikom donošenja odluka o preuzimanju obaveza, potrebno je pripremiti izvještaj o raspoloživosti novčanih sredstava, kako Vlada ne bi donosila odluke koje se ne mogu provesti zbog nedostajućih sredstava, te iste stavljala van snage.

· Radi osiguranja sredstava za hitne slučajeve potrebno je odrediti minimum sredstava koja u svakom momentu trebaju da budu na žiro računu, kako se ne bi preuzimale druge obaveze osim u slučajevima hitnih intervencija.
· Izvršiti uvid u kompletnu dokumentaciju vezano za zaključke o troškovima izvršenja donesene u prethodnom periodu plaćenim iz Budžeta, a za koje subjekti nisu izvršili obaveze, dostaviti Službi za budžet i finansije na evidentiranje u računovodstvenim knjigama JLS.

d) Transferi, projekti i subvencije
· Donijeti uputstvo/instrukciju o vođenju projekata. Po našem mišljenju rukovodioci/koordinatori projekata trebaju da provode aktivnosti na: izradi dinamičkog plana realizacije projekata ako plan nije sastavni dio ugovora sa donatorom, utvrđivanju obima finansijskih i ostalih resursa, pripremi i dostavljanju prijedloga budžeta projekta uz usaglašavanje sa službom za plan i analizu, nadzoru nad prijemom nabavljenih materijala, opreme i usluga, njihovo evidentiranje, nadzor nad kvalitativnim i kvantitativnim prijemom nabavki i opreme, svih projektnih aktivnosti, vođenja dnevnika i sl., izradi periodičnih izvještaja o dinamici projekta nadležnim službama, te uz saglasnost rukovodioca i donatoru projekta.
· Donijeti uputstvo o sadržaju dokumentacije za pravdanje nastalih troškova projekta. Po našem mišljenju dokumentacija treba da sadrži: kriterije izbora projektnog tima, ocjenu i potvrdu o evaluaciji/izvještaju, rekapitulacije zarada  učesnika u projektu čije se zarade priznaju kao trošak projekta.
· Ministarstvo bi trebalo pokrenuti aktivnosti kako bi ispunilo obaveze definisanja, usvajanja i provođenja strategija prema mladima u skladu sa članom 11. stav 2. Zakona o mladima F BiH (Podrška mladima).

· Potrebno je osigurati da korisnici sredstava sa potrošačke jedinice – Podrška mladima, u skladu sa potpisanim ugovorom dostavljaju narativni i finansijski izvještaj na propisanim obrascima i u navedenom roku, 

· Ukoliko korisnici sredstava ne opravdaju dodijeljena sredstva po Javnom pozivu  iz 2018. godine, čija je obaveza pravdanja propisana kao uslov za dodjelu sredstava po Javnom pozivu u 2018. godini, Ministarstvo zahtjeve tih korisnika ne bi trebalo uzeti u razmatranje prilikom dodjeljivanja sredstava za sufinansiranje predloženog programa za 2019. godinu.
· Kako bi se spriječilo kašnjenje u provedbi i procesu ugovaranja potrebno je same kontrole unaprijediti u manjkavim područjima s ciljem pravovremenog i redovnog obavještavanja svih subjekata u provedbi ugovora uz obavljanje svojih dužnosti pravovremeno i na zadovoljavajući način.

· Mišljenja smo da je potrebno unificirati rad zaposlenih unutar sektora, te u vezi toga propisati proceduru. Potrebno je detaljnije urediti proceduru za provedbu Programa uz definiranje jasnih rokova, a sve u cilju efikasnijih kontrola, te sprječavanje rizika nepravovremene provedbe ugovora;

· Mišljenja smo da u cilju unapređenja efektivnosti zaposlenih potrebno osigurati redovnu komunikaciju unutar Sektora u vidu sastanaka na kojem bi se vršilo i upoznavanje sa potrebama i ovlaštenjima Sektora;

· Potrebno je da svaki zahtjev za refundaciju u poslovnici bude uredno protokoliran prijemnim štambiljem u kojem se obavezno evidentira broj protokola i datum prijema zahtjeva sa ciljem: otklanjanja rizika od gubljenja predmeta, uspostave pravilnog praćenja blagovremenosti podnošenja zahtjeva i praćenja roka izmirenja obaveza za isplatu refundacije u rokovima propisanih zakonskim aktima.  

· Potrebno je da se poslovnica na svakom zahtjevu uredno izjasni o ispravnosti zahtjeva na predviđenom mjestu, te da poslovnica postupa u rokovima predviđenim Uputstvom o primjeni Pravilnika,

· Potrebno je da iznosi naknade za refundaciju u potpunosti odgovaraju iznosima koji su isplaćeni zaposleniku što se dokazuje platnom listom i Izvještajem o privremenoj spriječenosti za rad, sa napomenom da ne mogu biti niži od iznosa propisanog Zakonom o zdravstvenom osiguranju i Pravilnikom, odnosno da ne mogu prelaziti iznos utvrđen navedenim aktima.
· Vršiti kontrolu namjenskog utroška dodijeljenih transfera za sport, te osigurati ocjenjivanje efekata (evaluaciju) dodijeljenih sredstava. Preporučuje se primjena Smjernica o minimalnim standardima dodjele budžetskih sredstava putem transfera i subvencija u FBiH.
· Kao mjeru kontrole efikasnosti, efektivnosti uloženih sredstva potrebno je planirati terensku posjetu korisniku finansiranja, te o istom sačiniti zapisnik (izvještaj) i o rezultatima obavijestiti Kantonalni štab civilne zaštite.

e) Ostalo (IT revizije, revizije sudskih postupaka, revizija učinka, revizije FUK, revizije finansijskih izvještaja i dr.) 

· Potrebno je da prije izrade Zbirnog izvještaja o finansijskom poslovanju, služba za računovodstvo i finansije (odnosno šef službe u komunikaciji sa ovlaštenim licima organizacionih jedinica) izvrši uvid i kontrolu usklađenosti kod svih polugodišnjih i godišnjih finansijskih izvještaja organizacionih jedinica, kako bi se osiguralo da je u istim bilans stanja usklađen sa podacima iz glavne knjige (bruto bilans).
· U slučajevima kada bolovanje traje neprekidno 12 mjeseci i duže, uočeno je da prvostupanjske ljekarske komisije u nekim slučajevima u obrazloženju nalaza, ocjene i mišljenja, ne navode precizno razlog zbog čega je određeno bolovanje za tekući mjesec.

· U cilju pravilnog i potpunog utvrđivanja opravdanosti zahtjeva za refundaciju, nužno je zahtijevati od domova zdravlja koji izdaju doznaku za bolovanje da se u svim slučajevima evidentira datum kada je osiguranik upućen nadležnom tijelu penzijsko-invalidskog osiguranja na ocjenu radne sposobnosti i invalidnosti.
· Intenzivirati implementaciju nove baze, generisanje izvještaja potrebnih za rad ministarstva, te objedinjavanje podataka iz stare baze obračuna u ISVDV bazu za obračun mjesečnih naknada.

· Intenzivirati aktivnosti na uklanjanju nedostataka na server sali, serverima, zaštiti servera, aplikaciji, mreži, mrežnoj opremi (izvršiti potrebna ažuriranje, popraviti vatrodojavni sistem u server sali, osigurati rezervno napajanje u server sali, uspostaviti sistem za gašenje požara, ventilacioni sistem, izvršiti dodatno osiguranje server sale, donijeti potrebne pravilnike, osigurati rezervnu lokaciju sa rezervnim serverima koji bi mogli preuzeti funkciju ISVDV sistema u slučaju ugroženosti sadašnje lokacije, primarnog servera ISVDV sistema).

· Potrebno je nastaviti s aktivnostima integracije postojećeg sustava digitalne arhive s programskim rješenjem elektronskog upravljanja dokumentima (Office) u cilju osiguranja integriteta i dostupnosti arhiviranih elektronskih podataka.

· Cjelokupna računovodstvena dokumentacija treba biti obrađena, te arhivirana kroz sustav elektronskog upravljanja dokumentacijom (program Office) na istovjetan način kao i ostala dokumentacija.

· U cilju uspostavljanja efikasnog/učinkovitog nadzora nad izvršenjem ugovornih obaveza bolničkih zdravstvenih ustanova utvrditi jasne nivoe ovlasti i odgovornosti u procesu kontrola i provjera dostavljanih izvještaja i druge dokumentacije iz ugovora.

· Preporučujemo rukovodstvu izvršiti analizu učinkovitosti trenutne organizacije procesa upućivanja osiguranih osoba na liječenje medicinskom rehabilitacijom s aspekta planiranja, praćenja izvršenja ugovora, analize i izvještavanja radi eventualnog  modeliranja procesa u odnosu na posebne akte koji uređuju ovo područje.
· Nastaviti aktivnosti na kompletiranju imovinske dokumentacije za zemljište i objekte u cilju pribavljanja dokumentacije o vlasništvu (ponovljena preporuka).

· Smatramo da bi preduzeće trebalo blagovremeno vršiti rezervisanja potencijalnih troškova na ime kamata i troškova vođenja sudskog spora u narednom periodu, a što bi se i direktno odrazilo na bilansne pozicije.

· Poduzeti aktivnosti u  vezi sa uspostavom i razvojem FUK: formirati radnu grupu za uspostavljanje i razvoj FUK- a,  educirati pomoćnike o načinu uspostavljanja, provođenja i razvoja FUK- a i donijeti  Plan uspostave i razvoja sistema FUK-a u   kome su definirane aktivnosti, nosioci aktivnosti i rokovi za njihovo izvršenje.

· Ažurirati mape procesa i uskladiti sa važećom Odlukom o osnivanju i djelokrugu općinskih službi za upravi i drugih službi.

· Educirati uposlenike o upravljanju rizicima. Osigurati da su informacije o rizicima dokumentovane u planskim dokumentima kako bi se mogli lakše pratiti. Prilikom izrade strateških planskih dokumenata i utvrđivanja ciljeva definirati i rizike vezane za te ciljeve. Pri izradi godišnjih planova navesti ključne rizike koji mogu negativno utjecati na realizaciju planiranih aktivnosti. Osigurati detaljnije podatke o rizicima u skladu sa obaveznim obrascima (minimalni podaci - uzrok i posljedicu rizika, nosilac odgovornosti za provedbu mjera za postupanje po riziku, kao i rokove za provedbu). Minimalno jednom godišnje ažurirati rizike.  

· Analizirati postojeće mjere za postupanje po operativnom riziku i nakon utvrđivanja strateških rizika utvrditi mjere za postupanje i ostale potrebne elemente.
· U skladu sa Smjernicama za upravljanje rizicima u javnom sektoru Federacije BiH osigurati dokumentovanje statusa realizacije mjera za ublažavanje rizika, novu procjenu ukupne izloženosti rizikom, status rizika i nove mjere za ublažavanje rizika, rokovi i odgovorna lica za provođenje u slučaju povećane izloženosti riziku. 
· Uraditi detaljnu procjenu rizika koji mogu nastati kao posljedica nedovoljnog broja odgovarajućih zaposlenika, a uzimajući u obzir prosječan broj zaprimljenih zahtjeva, izvršenih inspekcijskih nadzora na godišnjem nivou, neriješenih starih predmeta i definiranih poslovnih ciljeva (učinka zaposlenih) čime će se osigurati utvrđivanje prioriteta i potreba za ljudskim resursima za efikasno funkcioniranje inspekcijskog nadzora.

· Dosljedno primjenjivati utvrđene interne kontrole za nadzor (monitoring) izvršavanja radnih zadataka, kao i uspostavljeno softversko rješenje elektronskog evidentiranja predmeta/dokumenata odnosno sistem za upravljanje dokumentima (DMS) sa ciljem razdvajanja naloga za vršenje inspekcijskih pregleda od zahtjeva za očitovanja i drugih podnesaka, povećanja efikasnosti i efektivnosti vršenja inspekcijskih nadzora i kreiranja izvještaja, odnosno unapređenja rada urbanističko-građevinske inspekcije.
	INFORMACIJE O STATUSU IMPLEMENTACIJE PREPORUKA SADRŽANIH U IZVJEŠTAJIMA INTERNE REVIZIJE:
Interni revizori u javnom sektoru u Federaciji su u 2019. godini obavili ukupno 550 revizija u kojima su dali 1.595 preporuka. Od 1.595 datih preporuka u 2019. godini, njih 587 (37%) je realizirano, a od 1008 neprovedenih preporuka, njih 847 još uvijek je u roku za provođenje. Preporuka kojima je istekao rok za provođenje bilo je 161, odnosno 10% od ukupno datih preporuka, te je primjetan sličan trend u odnosu na prošlu godinu kada je u pitanju broj isteklih preporuka. 

Neke od aktivnosti koje su poduzeli rukovodioci budžetskih korisnika u skladu sa provedbom preporuka su:

· donesen Pravilnik o organizaciji rada i raspodjeli vlastitih prihoda stečenih obrazovanjem polaznika usklađen sa Odlukom o utvrđivanju visine troškova obrazovanja odraslih i provjere znanja za institucije koje provode formalno obrazovanje;

· uspostavljeno je adekvatno vođenje - interna evidencija o praćenju prikupljanja i trošenja vlastitih sredstava (evidencija po vrstama vlastitih prihoda prikazana tabelarno ili u obliku izvještaja);

· utvrđene vrste vlastitih prihoda koje škola ostvaruje, kao i namjena trošenja prikupljenih sredstava;

· budžetski zahtjev vlastitih sredstava za narednu fiskalnu godinu dostavljen u skladu sa izvršenjem sredstava prethodne godine; 

· donesena su rješenja o povratu sredstava za nosioce izvršne funkcije, te su vraćeni iznosi za četiri nosioca izvršne funkcije u iznosu od 231,00 KM;
· upućivane su inicijative prema nadležnim institucijama koje su proizašle iz pojedinačnih revizija

Pored navedenog, da bi se unaprijedio procenat realiziranih preporuka, pojedini rukovodioci su naložili prisustvo internim revizorima na sjednicama stručnih kolegija na kojima se raspravlja o nalazima i preporukama interne revizije, kako bi se pružila podrška provođenju preporuka iz revizorskih izvještaja.

U nastavku su dati tabelarni i grafički prikazi odnosa provedenih i neprovedenih preporuka u 2018. i 2019. godini.

Tabela 8. Prikaz odnosa provedenih i neprovedenih preporuka u ukupno datim preporukama u 2018. i 2019. godini
Broj datih preporuka

Broj provedenih preporuka

Neprovedene preporuke navedene u izvještajima

Ukupan broj neprovedenih preporuka

Istekao rok za provođenje

U roku za provođenje

2018.

1563

654

909

156

753

2019.
1595
587
1008
161
847
Slika 3. Grafički prikaz odnosa provedenih, neprovedenih i preporuka u roku za provođenje u ukupno datim preporukama u 2019. godini

Iz navedenog tabelarnog prikaza primjetno je da je broj datih preporuka nešto veći u odnosu na ukupan broj preporuka datih u 2018. godini, a da je smanjen broj provedenih preporuka nasuprot povećanju broja neprovedenih, što je negativan pokazatelj. Obzirom da je, u skladu sa članom 8. Zakona o internoj reviziji, rukovodilac organizacije odgovoran za uspostavljanje i funkcioniranje adekvatne i efikasne funkcije interne revizije, kao i za provođenje datih preporuka, potrebno je da rukovodioci odgovornije pristupe realizaciji datih preporuka u cilju poboljšanja poslovanja.
Kao razlozi za neprovođenje preporuka, između ostalog, navode se: preraspodjela poslova nije do kraja okončana, poslovi su u procesu delegiranja, ograničenje rukovodioca na izradi samih procedura zbog tekućeg obima poslova,  itd. U jednom izvještaju je čak navedeno da rukovodilac nije poduzeo nikakve aktivnosti tokom izvještajnog perioda s ciljem provedbe značajnih preporuka iz revizorskog izvještaja. 
Međutim, ima i pozitivnih saznanja da određeni rukovodioci skreću pažnju pomoćnicima koji su odgovorni za procese u svojim sektorima na značaj revizorskih preporuka, izdaju im naloge da se poduzmu mjere na otklanjanju utvrđenih nedostataka, te se iste provode u predviđenom roku i blagovremeno se izvještava o njihovoj provedbi.
OPĆA PROCJENA SISTEMA FINANSIJSKOG UPRAVLJANJA I KONTROLE
Opća procjena sistema FUK zasniva se na procjeni adekvatnosti internih kontrola, odnosno odgovara na pitanje da li su postojeće interne kontrole odgovarajuće uspostavljene kako bi spriječile aktiviranje potencijalnih rizika i pomogle u ostvarivanju postavljenih ciljeva i daje se samo za područja za koja su tokom godine obavljene interne revizije.
U nastavku slijede opće procjene sistema iz godišnjih izvještaja o aktivnostima interne revizije u 2019. godini:

· Generalno posmatrajući, djelovanje ovog sistema je ocijenjeno  zadovoljavajuće, ali uz zaključke za potrebom na kontinuiranom sagledavanju rizika i daljem razvoju i jačanju internih kontrola na nivou procesa i organizacionih jedinica, uz naglasak na razvoj komunikacije vertikalno/horizontalno. 
· Unapređenje sistema internih kontrola kod određenih procesa zahtjeva sagledavanje postojeće organizacije, načina i podjele rada, delegiranja ovlaštenja i jačanje kadrovskih kapaciteta, kako bi se stvarali preduslovi za implementaciju Standarda interne kontrole. Poseban naglasak jeste na jačanju Službe za finansije, računovodstvo i trezor adekvatnim kadrovima, kako bi se uspostavljala i razvijala adekvatna funkcija trezorskog poslovanja.

· Uspostavljene su određene procedure i kontrole za područja u kojima su tokom godine obavljane interne revizije, međutim predmetne procedure i kontrole imaju određene manjkavosti koje su navedene u nalazima revizorskih izvještaja koje treba otkloniti kroz realizaciju datih preporuka. 

· Očekujemo da će se u narednom periodu više raditi na jačanju sistema internih kontrola u cilju smanjenja nastanka rizika, a samim tim i poboljšati efikasnost u svim procesima rada.

· Nastaviti procjenjivati kontrolno okruženje, obzirom na povezane rizike.
· Procjena sistema FUK je na srednjem nivou. Uočene su određene nepravilnosti u pravdanju dodijeljenih sredstava drugim subjektima i ove nepravilnosti su otklonjene tokom 2019. godine.
· Donesen pravilnik o internim kontrolama i kontrolnim postupcima, te značajan broj procedura što će doprinijeti unapređenju sistema FUK.
· Postoji značajan prostor i mogućnosti za unapređenje postojećeg stanja finansijskog upravljanja i kontrola.
· Kroz preporuke interne revizije date su smjernice i uveden je niz mjera koje je potrebno provesti, kako bi došlo do značajnijih poboljšanja u segmentima koji su bili predmet revizije.

· Općenito, potrebno je redovno usklađivanje i ažuriranje općih akata organa uprave, u skladu sa izmjenama i donošenjem propisa višeg ranga.
· Sistemi internih kontrola na zadovoljavajućem nivou, ali ih treba unapređivati i poboljšavati, a najbolji način za postizanje toga jeste provođenje preporuka datih u izvještajima interne revizije.
· Procjena sistema finansijskog upravljanja i kontrola za  procese revidirane u 2019. godini jeste da se isti u svim značajnijim segmentima provode sukladno važećim zakonskim i podzakonskim aktima koji reguliraju revidirane oblasti. Uspostavljeni su sistemi internih kontrolnih postupaka sa određenim segmentima koje je potrebno poboljšati, za područja gdje kontrole ne postoje ili nisu dovoljno definirane, date su preporuke za unapređenje istih.

· Sistem internih kontrola je uspostavljen, a obzirom na Zakon o FUK i Standarde interne kontrole, potrebno je interne akte uskladiti sa zahtjevima koje postavljaju navedeni propisi.
· Evidentni su nedostaci u postojećim sistemima internih kontrola, kao i nepoštivanje istih u pojedinim slučajevima.

· Definirana je strategija upravljanja rizicima kao i registar rizika prema kojem se počelo pojedinačno pristupati visokorizičnim područjima koji mogu izravno ugroziti poslovanje Zavoda. Također je planirano raspravljanje o visokorizičnim područjima na Stručnim kolegijima Zavoda kako bi se samom procesu dalo na važnosti te da se rukovodioci direktno upoznaju sa visokorizičnim područjima u cilju pravovremenog reagiranja.

	· Analizom funkcioniranja uspostavljenog sistema internih kontrola uočeno je da je kod većine revidiranih budžetskih korisnika uspostavljeni sistem internih kontrola osigurao značajan utjecaj na odgovornost zaposlenika vezano za provođenje finansijskog upravljanja i kontrola, dok kod pojedinih revidiranih budžetskih korisnika nisu uočene značajnije aktivnosti na unapređenju internih kontrola.

Zaključak je da kod većine revidiranih organizacija postojeći sistem FUK treba nadograditi u skladu sa donesenom regulativom za finansijsko upravljanje i kontrolu, na način da svaka organizacija javnog sektora treba imati odgovarajuće interne akte u skladu sa važećom regulativom, a rukovodstvo treba pratiti rizična područja i poduzimati mjere kojima bi se rizik sveo na prihvatljiv nivo.


	SLUČAJEVI KOJI SU UKLJUČIVALI KRŠENJE PROPISA


U obrascu GI IR navode se i podaci o kršenju propisa i saznanja do kojih su interni revizori došli tokom obavljanja internih revizija u organizaciji. S tim u vezi, interni revizori su naveli sljedeće: 

· Pogrešna primjena odredbi Zakona o PIO;
· Tehničke specifikacije se ne dostavljaju na jednom od službenih jezika u Federaciji BIH u skladu sa člankom 12. Zakona o javnim nabavkama BIH;

· Utvrđeno je da nije traženo pismeno dopuštenje od Agencije za zaštitu ličnih podataka za vođenje zbirke ličnih podataka u skladu sa Zakonom o zaštiti ličnih podataka (“Službeni glasnik BiH”, broj: 49/06) član 14.;

· Pojedine stavke nisu provedene tj. član 5. i član 7. stav (1) Odluke o usvajanju zbirnog izvještaja o popisu imovine i obaveza;

· Nisu rađene analize odstupanja za godišnji izvještaj što je bila obaveza prema članu 32. tačka (b) Pravilnika o finansijskom izvještavanju i godišnjem obračunu budžeta u Federaciji BIH, te su probijeni rokovi u pojedinim fazama izvještavanja;

· Utvrđeno je da nisu osigurani mikroklimatski uslovi što dovodi do štetnog utjecaja na arhivsku građu i potencijalnog oštećenja same arhivske građe što nije u skladu sa članom 32. Uredbe o organiziranju i načinu vršenja arhivskog poslovanja u pravnim licima u Federaciji BIH;

· Nije utvrđeno formiranje komisije na kraju kalendarske godine koja će izvršiti pravilnost vršenja kancelarijskog poslovanja što je obaveza u skladu sa članom 16. Uredbe o kancelarijskom poslovanju;

· Utvrđeno je da se pomoćne knjige među kojima je i knjiga obračuna plaća i naknada ne snima na vanjski medij radi zaštite i smanjenja rizika od gubitka podataka, a što je bilo potrebno u skladu sa Računovodstvenim politikama, član 8. stav 9;
· Kršenje propisa se dešavalo prilikom izrade revidiranog Pravilnika, gdje resorna služba nije dosljedno ispoštovala važeće Zakone i podzakonske akte iz revidirane oblasti;
· Nije prezentovana Metodologija kriterija za kapitalna planiranja za 2019. god. što nije u skladu sa članom 22. Zakona o Budžetu u Federaciji Bosne i Hercegovine.
· Nisu dostavljani svi prioriteti od strane budžetskih korisnika za izradu DOB-a, što je u suprotnosti sa odredbama i članom 15. Zakona o Budžetu u Federaciji Bosne i Hercegovine;
· Potraživanja po osnovu komunalne naknade nisu obuhvaćena u godišnjem redovnom popisu za 2018. godinu što je u suprotnosti sa čl. 25 i 28. Zakona o računovodstvu i reviziji u BiH, članom 18. Uredbe o računovodstvu budžeta u FBIH i članom 67. Pravilnika o knjigovodstvu budžeta u FBIH, što je isto konstatovao i Ured za reviziju institucija;
· Nije izvršena procjena rizika kod pojedinih budžetskih korisnika u skladu sa članom 10. Pravilnika o internim kontrolama i internim kontrolnim postupcima  općine;
· Nije usaglašeno postupanje u praksi kod dodjele transfera pojedincima sa određenim odredbama internog akta;
· Nisu se dosljedno sačinjavali i objavljivali propisani obrasci praćenja realizacije ugovora/okvirnih sporazuma kako je propisano Uputstvom o objavi osnovnih elemenata ugovora i izmjena ugovora;
· Nije usaglašeno postupanje u praksi sa zakonskom regulativom u pogledu vođenja evidencije o izvršenim inspekcijskim pregledima;
· Odstupanja u rokovima za rješavanje predmeta inspekcijskog nadzora u odnosu na rokove propisane Zakonom o upravnom postupku i Zakonom o organizaciji organa uprave u Federaciji BiH;
· Nepostupanje u skladu sa Uredbom o računovodstvu budžeta u FBiH i Pravilnikom o knjigovodstvu budžeta u Federaciji BiH za računovodstveno evidentiranje potraživanja na ime troškova za uklanjanje objekta ili dijela objekata u roku;
· Nepoštivanje
Zakona o cestama u oblasti izgradnje, rekonstrukcije, sanacije i održavanja ulica, Zakona o finansijsko upravljačkim kontrolama-upravljanje rizikom i Zakona o javnoj nabavci;
· Neobjavljivanje normativnih akata na službenoj web stranici;
· U procesu izrade Plana poslovanja za period 2017-2019. godina nisu poštovane odredbe Zakona o JP i to član 24. (Plan poslovanja će za period za koji je donesen predstavljati osnov poslovnih aktivnosti javnog preduzeća u pogledu onih pitanja koja sadrži; Uprava će na godišnjem osnovu razmotriti plan poslovanja te u slučaju potrebe, a u skladu sa njegovim ciljevima, revidirati i usaglasiti plan poslovanja radi njegovog prilagođavanja kretanjima na komercijalnom tržištu.) 

SLUČAJEVI PROSLIJEĐENI TOKOM GODINE TUŽILAŠTVU
U toku 2019. godine, prema podacima iz dostavljenih godišnjih izvještaja interne revizije, sljedeći slučajevi su proslijeđeni na daljnje postupanje:
· Slučaj revizije blagajne i blagajničkog poslovanja u kantonalnoj administrativnoj službi i
· Konačni izvještaj za ad hoc reviziju isplate iz Programa za poticaj u poljoprivredi.
PRIJEDLOZI ZA RAZVOJ I UNAPREĐENJE INTERNE REVIZIJE
Interni revizori su u svojim godišnjim izvještajima interne revizije za 2019. godinu dali više prijedloga i sugestija za razvoj i unapređenje interne revizije, od kojih neke navodimo u nastavku:

· Popunjavanje Jedinice/Službe u skladu sa kriterijima (potpuno ili djelimično), a uvažavajući prioritete jačanja ostalih funkcija unutar drugih organizacionih jedinica što je preduslov za unapređenje funkcije interne revizije.
· Usklađivanje procesa rada sa metodologijom rada i standardima interne revizije.
· Unapređenje kvalitete rada kroz obuhvat revizije, obima kontrolnih ciljeva i proširenja predmeta revizija, itd.
· Održavati kontinuiranu komunikaciju između CHJ i internih revizora iz javnog sektora.
· Nastaviti edukaciju u okviru CHJ naročito na temi PIFC koncepta i finansijskog upravljanja i kontrole.
· Jedinica za internu reviziju, zbog svoje specifične funkcije koju obavlja, treba biti upoznata sa svim procesima i aktivnostima, kako bi mogla izvršiti identifikovanje i procjenu rizika, te sačiniti svoje planove i obaviti sve aktivnosti zbog ispunjavanja krajnjeg cilja, to jest, unapređenja poslovanja cijele organizacije.
· Osigurati veću ulogu rukovodećih službenika u procesima implementacije datih preporuka.
· Definirati radno-pravni status i jedinstven platni koeficijent za rukovodioce jedinice za internu reviziju i stručne savjetnike-interne revizore u organima javne uprave u Federaciji BiH, kroz izmjene i dopune Zakona o državnoj službi u Federaciji BiH i Zakona o plaćama i naknadama u organima vlasti u Federaciji BiH.
· Educiranje i stručno usavršavanje internih revizora, kroz organiziranje obuka na teme: Procesi obavljanja interne revizije - praktični primjeri, Pravna zaštita i interna revizija, Javne nabavke, IT revizija, Forenzičko računovodstvo, Bihevioralna forenzika i druge specijalističke edukacije/obuke.

· Potrebno je organizirati višednevne radionice koje su fokusirane na praktične elemente obavljanja interne revizije, sa posebnim akcentom na revizije učinka, kao i druge aspekte vezane za internu reviziju, procjenu rizika interne revizije prilikom izrade strateškog plana interne revizije, komunikacija (što je jako bitno kada je riječ o utjecaju revizora na provođenje preporuka, a čemu se pridaje malo pažnje), sukob interesa, sprečavanje i prevencija korupcije i dr.

· Neophodno je izvršiti popunjavanje jedinice za internu reviziju kako bi ista mogla adekvatno odgovoriti zahtjevima posla. Neophodno je da jedan od internih revizora posjeduje adekvatna znanja koja se odnose na reviziju IT sistema s obzirom da ministarstvo raspolaže sa jako bitnim bazama podataka iz kojih se generišu isplate krajnjim korisnicima, a i tendencija Vlade je da se unutar ministarstava uspostave nove baze i registri korisnika novčanih naknada.
· Unapređenje interne revizije u segmentima identifikacije i procjene (rangiranje i prioriteti) rizika, svakodnevne, nezavisne i objektivne procjene adekvatnosti i efikasnosti finansijskog upravljanja i kontrole, te aktivnosti tokom izrade revizorskih izvještaja.
· Da se obavi obuka rukovodioca budžetskih korisnika kako bi shvatili ulogu i značaj interne revizije sa akcentom na djelokrug rada interne revizije i budžetske inspekcije. Potrebno je ukazati na razliku između interne kontrole i interne revizije.
· Predložiti usklađivanje Zakona o državnoj službi FBiH i Zakona o plaćama u organima vlasti u FBiH u cilju adekvatnog pozicioniranja internih revizora i utvrđivanje adekvatnog platnog koeficijenta u skladu sa Zakonom o plaćama i Zaključkom Vlade FBiH broj 1079/2017 od 27.07.2017. godine, kako bi se dao značaj funkciji i pridonijelo nezavisnosti interne revizije.

· U obrascu Godišnjeg izvještaja ubaciti prostor i za ostale aktivnosti (savjetodavni angažman) koje je rukovodilac JUR radio u Instituciji.
· Definirati savjetodavnu ulogu rukovodioca jedinica internih revizora tj. da se razviju obrasci za dokumentovanje savjetodavnih angažmana.
· Osim što je jedinici za internu reviziju neophodno osigurati adekvatne uslove za rad u cilju postizanja potpune nezavisnosti i što lakšeg neograničenog pristupa dokumentaciji, podacima, rukovodiocu ministarstva i osoblju, potrebno je planirati i što skorije kadrovsko popunjavanje jedinice bar još jednim internim revizorom kako bi interna revizija mogla funkcionirati u skladu sa Međunarodnim standardima za profesionalno obavljanje interne revizije.
· Pristupiti korekciji propisa odnosno Zakona o internoj reviziji u Federaciji BiH kako bi se omogućila uspostava funkcije interne revizije sa aspekta finansiranja, a ne samo osnivačkih prava, čime bi se dala nadležnost kantonalnim ZZO da obavljaju internu reviziju u ustanovama gdje nije uspostavljena jedinica za internu reviziju, odnosno obaveza saradnje sa jedinicama za internu reviziju u zdravstvenim ustanovama gdje postoje u dijelu planiranja i provođenja internih revizija sa aspekta namjenskog utroška sredstava iz obaveznog zdravstvenog osiguranja.
5. CENTRALNA HARMONIZACIJSKA JEDINICA
5.1. Aktivnosti Centralne harmonizacijske jedinice i budući razvoj u oblasti PIFC

Centralna harmonizacijska jedinica, sektor u Federalnom ministarstvu finansija, zadužena je za koordinaciju razvoja metodologije i standarda rada finansijskog upravljanja i kontrole i interne revizije, edukaciju, te provjeru kvaliteta sistema internih finansijskih kontrola. CHJ FMF osnovana je 2010. godine i ovlaštena je za razvoj u oblasti interne revizije i finansijskog upravljanja i kontrole, nadzor nad implementacijom svih važećih propisa u ovim oblastima i koordinaciju uspostavljanja i razvoja sveobuhvatnoga sistema internih finansijskih kontrola u javnom sektoru u Federaciji BiH.
Koordinacijska i harmonizacijska uloga ostvaruje se kroz saradnju sa organizacijama javnog sektora na federalnom, kantonalnom i općinskom nivou, od 2017. godine i sa pravnim licima u kojima Federacija/kantoni/općine imaju većinski vlasnički udio, sa domaćim i međunarodnim stručnjacima, Delegacijom Evropske unije u BiH, sektorima za trezor i budžet, centralnim harmonizacijskim jedinicama u Bosni i Hercegovini, Uredom za reviziju institucija u Federaciji i drugim interesnim stranama.
U Centralnoj harmonizacijskoj jedinici sistematizirane su tri unutrašnje organizacione jedinice: Odsjek za razvoj sistema interne revizije, Odsjek za razvoj finansijskog upravljanja i kontrole i Odsjek za poslove certifikacije, edukacije i informisanja. U 2019. godini došlo je do zapošljavanja još jednog državnog službenika, tako da je trenutno u CHJ FMF popunjeno pet radnih mjesta (pomoćnik ministra, dva stručna savjetnika i dva stručna saradnika), od ukupno 13 sistematiziranih pozicija u ovom sektoru. 
Najznačajnije aktivnosti CHJ FMF koje su obilježile 2019. godinu su: objava Priručnika za FUK, izrada Strategije PIFC za period 2020-2025, izrada novog Pravilnika o kriterijima
, priprema Smjernica za provjeru i pregled kvalitete rada interne revizije i Smjernica za praktičnu implementaciju upravljačke odgovornosti, prijedlog odredbi za izmjenu Zakona o JP u dijelu koji se odnosi na uspostavu interne revizije, prijedlozi za novu metodologiju rada interne revizije koja bi bila primjenjiva i u JP/privrednim društvima, rad na razvoju IT rješenja koje ima za cilj unaprijediti izvještavanje u oblastima interne revizije i FUK, davanje mišljenja i preporuka organizacijama u javnom sektoru u Federaciji Bosne i Hercegovine - obveznicima uspostave interne revizije pri uspostavljanju i daljem razvoju funkcije interne revizije, provođenje dva ciklusa certifikacije internih revizora, saradnja sa drugim CHJ i organizovanje konferencija iz oblasti interne revizije i FUK, te aktivnosti u svrhu razvoja finansijskog upravljanja i kontrole (održano 17 radionica za budžetske i vanbudžetske korisnike i dvije konferencije). 
Treći po redu IPA projekat tehničke podrške razvoju sistema PIFC nastavljen je u maju 2019. godine, te su intenzivirane aktivnosti na realizaciji Strategije PIFC, a naročito nam je pružena podrška u cilju implementacije cilja 2. Strategije - Jačanje kapaciteta za razvoj FUK. S tim u vezi, eksperti projekta su vodili pojedinačne radionice za budžetske i vanbudžetske korisnike, te je učesnicima radionica pružena direktna pomoć prilikom identificiranja poslovnih procesa, procjene rizika, izradi registra rizika i prijedlogu mjera kojima bi se rizici minimizirali. Provedenim obukama prisustvovalo je više od 150 službenika koji su aktivno sudjelovali u ovim višednevnim aktivnostima koje su imale za cilj izradu registara rizika za njihovu organizaciju.
Nastavkom projekta pristupilo se izradi nove Strategije PIFC za period 2020-2025. koja ima za cilj da se kroz funkcionalan i djelotvoran sistem PIFC ublaže ključni rizici u poslovanju i unaprijedi rad organizacija javnog sektora u Federaciji BiH. To podrazumijeva dalje integrisanje i operacionalizaciju finansijskog upravljanja i kontrola u ključne procese s fokusom na područja visokog rizika, a što bi bilo podržano nezavisnom i profesionalnom funkcijom interne revizije.
U periodu nastavka projekta do danas, projektni eksperti su CHJ pružili značajnu podršku u cilju daljeg razvoja regulatornog okvira za PIFC, te su pripremljeni nacrti Smjernica za provjeru i pregled kvalitete rada interne revizije i Smjernica za praktičnu implementaciju upravljačke odgovornosti, a sačinjen je i prijedlog odredbi za izmjenu Zakona o JP u dijelu koji se odnosi na uspostavu interne revizije. Također se aktivno pristupilo realizaciji aktivnosti koja se odnosi na „Unapređenje informacionih sistema kod budžetskih korisnika“, tako da će se u 2020. godini provesti testiranje IT rješenja od strane nekolicine obveznika koji imaju operativnu jedinicu za internu reviziju i imenovane koordinatore za FUK. Očekujemo da će izvještavanje za 2021. godinu biti automatizirano, odnosno putem ove aplikacije, koja će omogućiti automatski unos i obradu podataka i ubrzati izradu konsolidovanih izvještaja, omogućujući istovremeno više vremena za provođenje kvalitativnih analiza.  
U svrhu realizacije cilja 5. Unapređenje regulative i metodologije rada interne revizije Strategije PIFC, u 2020. godini planirano je objavljivanje izmjena i dopuna Metodologije za internu reviziju, pored gore pomenutih akata od kojih su pojedini trenutno u fazi objave.

Nije bilo značajnijih promjena i većeg zapošljavanja u jedinicama za internu reviziju na nivou federalnih ministarstava kada posmatramo realizaciju cilja 6. Jačanje kapaciteta IR, ali je došlo je do sistematiziranja jedinica za internu reviziju u Generalnom sekretarijatu Vlade Federacije i Službi za zajedničke poslove organa i tijela Federacije Bosne i Hercegovine, kao i u nekoliko zavoda i JLS. Zapošljavanja su uglavnom ograničena na jednog internog revizora u jedinici, što nije u skladu sa standardima za obavljanje prakse interne revizije. 

U junu 2019. godine održana je konferencija za interne revizore, a  krajem godine održana je i konferencija za FUK (obje u organizaciji KO CHJ BiH), zatim dvije konferencije za imenovane koordinatore za FUK, 17 radionica na temu izrade registra rizika i predlaganja mjera za otklanjanje utvrđenih rizika na kojima su učestvovali i rukovodioci jedinica za internu reviziju/interni revizori. 

U skladu sa Pravilnikom o uslovima za obavljanje poslova interne revizije u javnom sektoru u Federaciji provedena su dva ciklusa certifikacije internih revizora za javni sektor i po tom osnovu u 2019. godini certificirano je ukupno 39 lica za zvanje interni revizor za javni sektor. U Registar internih revizora za javni sektor u Federaciji do 31.12.2019. godine upisano je ukupno 408 lica kojima je Federalno ministarstvo finansija izdalo, odnosno reizdalo certifikat internog revizora. 

Po pitanju realizacije cilja 7. Povećanje učinka rada interne revizije, donošenje nove metodologije rada interne revizije kasnilo je zbog većeg obima radnih zadataka u CHJ, kao i prolongiranja projektnih aktivnosti, međutim, očekujemo da u 2020. godini implementiramo sve ranije najavljene aktivnosti. U 2020. godini planirano je održavanje više obuka namijenjenih novoimenovanim internim revizorima, ali i obuka naprednijeg nivoa za revizore koji su osnovne obuke prošli u okviru prethodnih projekta tehničke pomoći.
5.2.  Razvoj koordinacione uloge CHJ i saradnja sa drugim CHJ u BiH 
U 2019. godini održano je šest sastanaka Koordinacionog odbora CHJ u BiH, te je nastavljena aktivna saradnja CHJ FMF sa druge dvije CHJ u BiH. Zajednički su realizirane dvije konferencije (jedna za internu reviziju i jedna za FUK) iz budžeta KO CHJ BIH kojim se finansiraju zajedničke aktivnosti i edukacije za interne revizore i osoblje FUK, usaglašen je Nacrt dokumenta sadržaja strategije PIFC na osnovu kojeg su tri centralne harmonizacijske jedinice sačinile pojedinačne strategije PIFC i usaglašen je zahtjev za IT rješenje koje treba da unaprijedi izvještavanje u oblasti PIFC kod obveznika izvještavanja. 

Jačanju saradnje između CHJ u regiji i šire, značajno doprinosi učešće predstavnika CHJ FMF na tematskim sastancima PEMPAL-a - Zajednice prakse za internu reviziju, kao i na drugim obukama i seminarima specijaliziranim za centralne harmonizacijske jedinice u regionu u cilju njihovog umrežavanja i daljih radnih sastanaka i saradnje. 
Za razvoj uloge CHJ važne su i druge obuke, konferencije i seminari na kojima se dijeli praksa u obavljanju interne revizije, pa su, s tim u vezi, u 2019. godini zaposlenice CHJ FMF učestvovale na sljedećim obukama:
1) Rukovodilac CHJ i dvije zaposlenice prisustvovali su seminaru u organizaciji Ekonomskog fakulteta u Sarajevu na temu: „Savjetodavni angažmani funkcije interne revizije“ predavača prof. dr Borisa Tušek u Sarajevu, 14.03.2019. godine;

2) Jedna zaposlenica je u svojstvu predavača učestvovala na 20. Međunarodnom simpoziju „HOPE“ u organizaciji Revicona u periodu 12-14.06.2019. godine u Neumu;

3) Rukovodilac CHJ je u svojstvu predavača učestvovao na 22. Međunarodnom Simpoziju u organizaciji Udruženja računovođa i revizora Federacije BiH - IV. Forum internih revizora pod nazivom: “Interna revizija, trendovi, izazovi i mogućnosti” u Neumu, 4.10.2019. godine;

4) Rukovodilac CHJ je učestvovao u radu IACOP-ovih radnih skupina za reviziju u praksi i za interne kontrole u organizaciji PEMPAL-a u Sočiju, Rusija, u periodu 28-31. oktobar 2019. godine;
5) Rukovodilac CHJ i dvije zaposlenice prisustvovali su seminaru u organizaciji Ekonomskog fakulteta u Sarajevu na temu: „Osnivanje i djelovanje revizijskih odbora prema EU pravilima - Implikacije na praksu interne i eksterne revizije“, predavača prof. dr Borisa Tušek u Sarajevu, 07.11.2019. godine.
U korespondenciji sa internim revizorima dobili smo informaciju da se pojedinim internim revizorima neopravdano ograničava prisustvo obukama i seminarima, pa i besplatnim, što se negativno odražava na motivaciju internih revizora, a samim tim i na njihov rad, pa se nadamo da će takvi rukovodioci promijeniti svoj stav kojim negativno utječu na rad interne revizije. 

Također je neophodan nastavak kadrovskog jačanja CHJ FMF kroz popunjavanje sistematiziranih radnih mjesta čime bi se povećao kapacitet za provođenje normativnih, analitičkih i savjetodavnih aktivnosti.
5.3. Unapređenje regulatornog i metodološkog okvira za PIFC
Provjera kvaliteta aktivnosti interne revizije redovno se vrši kroz godišnje izvještaje interne revizije u svrhu prikupljanja informacija za poboljšanje metodologije i standarda rada i s tim u vezi, izrađuje se godišnji konsolidovani izvještaj interne revizije u javnom sektoru u Federaciji BiH. Izradi spomenutog izvještaja prethodila je analiza dostavljenih godišnjih izvještaja o procijenjenom stepenu uspostave i razvoja sistema PIFC u javnom sektoru u Federaciji BiH, te su navedene preporuke date u godišnjim izvještajima po pojedinim revidiranim oblastima čije provođenje je neophodno za dalji razvoj ovog sistema.

U 2020. godini izvršit će se objava ažuriranih/novih podzakonskih propisa, a naročito metodoloških akata kako bi ista bila primjenjiva i u javnim preduzećima, uz pridavanje posebne pažnje usklađenosti sa drugim relevantnim propisima. Također je potrebno u metodologiji definirati proces praćenja preporuka sa potrebnim minimalnim obrascima za ovu revizorsku aktivnost. 

Iako je Zakon o internoj reviziji dopunjen novim odredbama koje osiguravaju veću nezavisnost u radu internih revizora i utvrđuje načine uspostave funkcije interne revizije kao jedinice za internu reviziju unutar korisnika javnih sredstava ili zajedničke jedinice koja se uspostavlja u ministarstvima finansija, neophodno je da se adekvatan značaj funkciji interne revizije prizna i kroz utvrđivanje adekvatnog koeficijenta za plaće zaposlenim u jedinici za internu reviziju. U prošlogodišnjem izvještaju smo izvijestili da je CHJ FMF u više navrata tražila od Federalnog ministarstva pravde izjašnjene u vezi sa Zaključkom Vlade Federacije kojim je Federalno ministarstvo pravde zaduženo da prilikom sljedećih izmjena i dopuna ili donošenja novih propisa kojima se uređuju radno-pravni odnosi i plaće državnih službenika poduzme aktivnosti za adekvatno pozicioniranje rukovodilaca jedinica za internu reviziju i internih revizora i s tim u vezi, da im se dodijeli adekvatan platni koeficijent/dodatak na plaću kojim bi se dao značaj funkciji i pridonijelo nezavisnosti interne revizije, ali ni u prethodnom periodu ništa nije učinjeno po ovom pitanju i do danas nismo dobili odgovor na upućenu inicijativu u vezi sa ovom problematikom. 
5.4. Obuka internih revizora
Obzirom da CHJ FMF ne raspolaže budžetom, pa niti sredstvima potrebnim za održavanje obuka, izuzev konferencija koje organizira KO CHJ, besplatne obuke možemo osigurati jedino u okviru projekata. 

Treći po redu projekat tehničke podrške, nakon dvogodišnjeg kašnjenja, te zatim privremenog prekida u radu projekta iz tehničkih razloga kod implementatora projekta, nastavljen je u maju 2019. godine. Kašnjenje je znatno utjecalo na broj održanih obuka, međutim ove aktivnosti su se intenzivirale u drugoj polovini prošle godine, sa fokusom na upravljanje rizicima i izradu registara rizika. S tim u vezi, u 2019. godini održano je 17 praktičnih individualnih radionica na temu izrade registra rizika
, a predvodili su ih domaći i svjetski stručnjaci iz ove oblasti. 
Interaktivne radionice imale su za svrhu daljnji razvoj upravljanja rizicima i uspostavu registara rizika na sistematičan način, a da bi se to postiglo, korišteni su obrasci iz Priručnika za FUK i obrasci za rizike koji su dio Smjernica za upravljanje rizicima u javnom sektoru u Federaciji Bosne i Hercegovine („Službene novine Federacije BiH” broj 65/18). Pored rukovodioca sektora i službi, ovim radionicama su prisustvovali interni revizori i imenovani koordinatori za FUK, a imale su za cilj nastavak aktivnosti na razvoju finansijskog upravljanja i kontrole i praktičnoj primjeni COSO modela u organizacijama javnog sektora u Federaciji BiH. Registri rizika organizacija mogu biti veoma značajni internim revizorima prilikom procjene rizika za potrebe interne revizije, obzirom da interna revizija svojim aktivnostima treba sve više ulaziti u visokorizična i finansijski značajnija područja.  
Pozitivno je što je ovom prilikom ostvarena bliska saradnja sa imenovanim koordinatorima za FUK, a zaposlenici CHJ stoje na raspolaganju za saradnju svim internim revizorima i drugim zaposlenicima iz javnog sektora koji su angažovani na poslovima javnih internih finansijskih kontrola. 

KO CHJ je na Jahorini 10. i 11.06.2019. godine organizovao 3. zajedničku godišnju konferenciju iz oblasti interne revizije pod nazivom „Interna revizija kao dio sistema internih finansijskih kontrola u javnom sektoru“ kojoj su prisustvovali rukovodioci jedinica interne revizije iz federalnih i kantonalnih ministarstava i upravnih organizacija, federalnih i kantonalnih vanbudžetskih fondova, jedinica lokalne samouprave, kao i interni revizori zaposleni u pravnim licima u kojima Federacija, kantoni i općine imaju većinski vlasnički udio. Konferencija je organizirana sa namjerom da se interni revizori upoznaju sa trenutnim stanjem i perspektivama razvoja funkcije interne revizije, ali i da se ovom prilikom, na jednom mjestu, zajednički prodiskutuje o određenim rješenjima koja bi internim revizorima mogla biti od pomoći u radu. 

Konferenciji je prisustvovalo više od 150 učesnika iz cijele Bosne i Hercegovine koji su konferenciju ocijenili kao veoma korisnu i značajnu podršku za stručno usavršavanje i daljnji rad internih revizora. Konferencija je imala za cilj podsjetiti na ključnu ulogu interne revizije u sistemu PIFC i njen doprinos povećanju transparentnosti i odgovornosti za javnu potrošnju. 
5.5. Certifikacija novih internih revizora i registar internih revizora

U 2019. godini uspješno su provedena još dva ciklusa certifikacije internih revizora za javni sektor u Federaciji BiH, a certifikacija je provedena u skladu sa Pravilnikom o uslovima za obavljanje poslova interne revizije u javnom sektoru u Federaciji. Ispiti u okviru 5. ciklusa održani su u martu i aprilu, a 6. ciklus proveden je u septembru i oktobru 2019. godine, te je ukupno certificirano još 39 lica za zvanje interni revizor za javni sektor. Zaključno sa 31.12.2019. godine, u Registar internih revizora za javni sektor upisano je 408 internih revizora. Registar internih revizora sadrži podatke o svim internim revizorima kojima su izdati jedinstveni certifikati od strane Federalnog ministarstva finansija i daje pregled kvalifikovanog kadra za ovu oblast, dok CHJ FMF istovremeno služi i kao baza za organizovanje edukacija iz oblasti javnih internih finansijskih kontrola.

6. Realizacija Zaključka Vlade Federacije broj: 773/2019 od 27.06.2019. godine 
Vlada Federacije BiH je na 184. sjednici održanoj 27.06.2019. godine usvojila Godišnji konsolidovani izvještaj interne revizije u javnom sektoru u Federacije BiH koji je sačinila Centralna harmonizacijska jedinica Federalnog ministarstva finansija. Uz Konsolidovani izvještaj interne revizije za 2018. godinu, Vlada Federacije BiH je usvojila i Zaključak broj: 773/2019 kojim je, između ostalog, zadužila organizacije javnog sektora u Federaciji BiH, koje su obveznici uspostave interne revizije, da do 31.12.2019. godine uspostave jedinice, te zaposle interne revizore u sistematiziranim jedinicama za internu reviziju, u skladu sa važećom regulativom iz ove oblasti u Federaciji BiH i međunarodnim standardima za obavljanje prakse interne revizije.

S tim u vezi, CHJ FMF je dana 23.07.2019. godine uputila upit svim organizacijama u javnom sektoru u Federaciji Bosne i Hercegovine – obveznicima uspostave interne revizije navedenim u Pravilniku o kriterijima (njih ukupno 73) sa gore navedenim Zaključkom Vlade u svrhu prikupljanja podataka o stepenu uspostave i rada interne revizije u organizacijama javnog sektora. Upitnik je zahtijevao odgovore na sljedeća pitanja:

1.1. Naziv organizacije
1.2. Iznos budžeta/finansijskog plana za 2018. i 2019. godinu
1.3. Broj zaposlenih u Vašoj organizaciji u 2019. godini
1.4. Imate li formiranu jedinicu za internu reviziju u skladu sa Zakonom o internoj reviziji i Pravilnikom o kriterijima?

1.5. Imate li mišljenje CHJ FMF na pravilnik o unutrašnjoj organizaciji/sistematizaciji u dijelu koji se odnosi na internu reviziju?

1.6. Kratko opišite poziciju i strukturu jedinice za internu reviziju u organizaciji - da li je uspostavljena kao osnovna organizaciona jedinica, koja su radna mjesta sistematizirana u okviru ove jedinice i dr?

1.7. Molimo da navedete imena zaposlenih internih revizora i njihove kontakt podatke (broj telefona i email adresa):

1.8. Ispunjavaju li interni revizori zaposleni u Vašoj organizaciji uslove iz Pravilnika o uslovima (VSS, minimalno tri godine radnog iskustva, certifikat izdat od Federalnog ministarstva finansija, poznavanje engleskog jezika i rada na računaru, da nisu u sukobu interesa)?

1.9. Da li je internim revizorima zaposlenim u Vašoj organizaciji dodijeljen koeficijent za internog revizora ili dodatak na plaću radi obavljanja poslova interne revizije? 

1.10. Ukoliko je odgovor na prethodno pitanje „NE“, navedite koeficijent koji je dodijeljen internim revizorima i naziv radnog mjesta na kojem se nalaze?

1.11. Imate li potpisanu Povelju interne revizije (potpisuju rukovodilac revidirane organizacije i rukovodilac jedinice za internu reviziju)?

1.12. Navedite nazive organizacija u kojima jedinica za internu reviziju Vaše organizacije obavlja internu reviziju (iz registra potpisanih povelja)?

Do 26.11.2019. godine dobili smo odgovor od 38 organizacija u javnom sektoru u Federaciji BiH od ukupno 73 obveznika uspostave jedinica za internu reviziju, te smo ponovili upit sa rokom za dostavljanje odgovora do 6.12.2019. godine. U dostavljenom upitu smo napomenuli da su nam traženi podaci potrebni u svrhu analize stepena uspostave i rada interne revizije u organizacijama javnog sektora u Federaciji (o čemu ćemo izvijestiti Vladu Federacije u Konsolidovanom izvještaju interne revizije za 2019. godinu), kao i za vođenje Registra jedinica interne revizije i internih revizora u javnom sektoru u Federaciji. Zaključno sa 31.12.2019. godine dobili smo odgovore od još deset organizacija. 
U nastavku dajemo pregled 25 organizacija – obveznika uspostave jedinice za internu reviziju koje nisu dostavile odgovor na upit CHJ FMF o stepenu uspostave interne revizije:

1) Parlament Federacije Bosne i Hercegovine

2) Služba za zajedničke poslove organa i tijela Federacije Bosne i Hercegovine

3) Federalna uprava civilne zaštite

4) Federalno ministarstvo pravde 

5) Federalno ministarstvo finansija 

6) Federalno ministarstvo energije, rudarstva i industrije

7) Vrhovni sud Federacije Bosne i Hercegovine

8) Federalno ministarstvo za pitanje boraca i invalida odbrambeno-oslobodilačkog rata

9) Federalno ministarstvo rada i socijalne politike

10) Federalno ministarstvo kulture i sporta

11) Ministarstvo finansija Zeničko-dobojskog kantona

12) Ministarstvo finansija Unsko-sanskog kantona 

13) Ministarstvo finansija Hercegovačko-neretvanskog kantona
14) Ministarstvo finansija Zapadnohercegovačkog kantona

15) Ministarstvo finansija Kantona 10 Livno

16) Ministarstvo finansija Bosansko-podrinjskog kantona Goražde
17) Zavod zdravstvenog osiguranja Zeničko-dobojskog kantona

18) Zavod za zdravstveno osiguranje Zapadnohercegovačkog kantona 

19) JU Služba za zapošljavanje Kantona Sarajevo

20) Velika Kladuša

21) Visoko

22) Čapljina

23) Ilidža

24) Livno i
25) Grad Sarajevo.
Podaci iz dostavljenih odgovora poslužili su za sačinjavanje pregleda trenutnog stanja uspostave interne revizije kod budžetskih korisnika - obveznika uspostave jedinice za internu reviziju (tabele: 1, 2, 3. i 4. u poglavlju 4 ovog konsolidovanog izvještaja - Stanje sistema interne revizije za 2019. godinu).

Jedno od pitanja se odnosilo i na dodijeljeni koeficijent za obračun plaće zaposlenim u internoj reviziji. Kao što smo i imali saznanja iz dosadašnje prakse, potvrđeno nam je da su ovi koeficijenti različiti i da variraju od jedinice do jedinice (imamo situaciju na federalnom nivou da je rukovodilac jedinice za internu reviziju na mjestu pomoćnika ministra sa koeficijentom 5,7, rukovodilac jedinice za internu reviziju na mjestu pomoćnika direktora ima koeficijent 4,85, a na istoj poziciji imamo i načelnika jedinice sa koeficijentom 4,6). Navedeni problem najvećim dijelom leži u činjenici da Zakonom o plaćama i naknadama u organima vlasti Federacije Bosne i Hercegovine nije propisan koeficijent za rukovodioca jedinice interne revizije, niti je Zakon o državnoj službi predvidio poziciju rukovodioca jedinice za internu reviziju, kao ni radno mjesto „interni revizor“, dok je u Zakonu o plaćama i naknadama u organima vlasti Federacije Bosne i Hercegovine propisan koeficijent za mjesto „interni revizor“ i iznosi 5,2. I pored toga, pojedinim internim revizorima se dodjeljuje koeficijent stručnog savjetnika (4,1). U ovakvoj situaciji, narušava se jedno od osnovnih načela za utvrđivanje visine plaće iz člana 3. tačka 1) Zakona o plaćama i naknadama u organima vlasti Federacije Bosne i Hercegovine („Službene novine Federacije BiH”, broj 45/10): „1) Ista plaća za isto radno mjesto: prema ovom načelu zaposleni u organima vlasti koji obavljaju poslove istog radnog mjesta odnosno iste ili slične poslove imaju pravo na istu osnovnu plaću po vrsti i stepenu stručne spreme.“
Podsjećamo da je CHJ FMF Federalnom ministarstvu pravde uputila Inicijativu za adekvatno pozicioniranje profesije interne revizije broj: 10-14-7-3386/18 od 24.05.2018. godine. Federalno ministarstvo pravde nije nam dostavilo odgovor niti informaciju o eventualnom postupanju u cilju realizacije predmetnog Zaključka Vlade, te je 19.02.2019. godine Federalnom ministarstvu pravde poslana Urgencija u vezi s istim predmetom, koja je također ostala bez odgovora. 
S obzirom da se do danas nije pristupilo realizaciji Zaključka Vlade broj: 1079/2017 usvojenog na 114. sjednici Vlade Federacije održanoj 27.07.2017. godine, potrebno je uložiti dodatne napore da se zakonski uredi ovo pitanje, te je neophodna podrška Vlade Federacije u rješavanju ovog pitanja koje ima ozbiljan utjecaj na kvalitet zaposlenih internih revizora i njihov učinak rada.

Dakle, evidentno je da implementacija ovog sistema u praksi još uvijek nije prihvaćena u svim organizacijama, zbog čega i dalje imamo slučajeve nepriznavanja adekvatnog statusa internim revizorima, ograničavanje potpunog, slobodnog i neograničenog prava pristupa rukovodiocu korisnika, dislociranost jedinice za internu reviziju u odnosu na ostale organizacione jedinice, neodobravanje planova i godišnjeg izvještaja interne revizije od rukovodstva, pa i premještaje internih revizora na druga radna mjesta u organizaciji. Dio rukovodstva i zaposlenika u javnom sektoru još uvijek nije prepoznao vrijednost funkcije interne revizije koja pomaže organizaciji da ispuni svoje zakonske nadležnosti i da ostvari što bolje rezultate sa ograničenim javnim sredstvima.
7. ZAKLJUČAK

Godišnji konsolidovani izvještaj interne revizije u javnom sektoru u Federaciji Bosne i Hercegovine za 2019. godinu je deveti izvještaj o aktivnostima interne revizije u javnom sektoru u Federaciji BiH koji je Federalno ministarstvo finansija, u skladu sa Zakonom o internoj reviziji, izradilo i dostavilo Vladi Federacije BiH, te između ostalog, daje pregled podataka o uspostavi interne revizije u organizacijama javnog sektora u Federaciji BiH – obveznicima uspostave interne revizije, kao i podatke iz 73 organizacije koje su dostavile svoje godišnje izvještaje interne revizije za 2019. godinu (uključujući i pravna lica u kojima Federacija, kantoni i općine imaju većinski vlasnički udjel). 
Svrha Konsolidovanog izvještaja je upoznati Vladu Federacije o dostignutom stepenu razvoja u oblasti PIFC, a razvijene javne interne finansijske kontrole predstavljaju preduslov za bolje i uspješnije upravljanje javnim sredstvima i neophodan su preduslov u pripremi naše zemlje za korištenje sredstava Evropske unije. Ovaj izvještaj ima za cilj i promociju funkcije interne revizije s namjerom da se prepozna i vrednuje rad internih revizora, te daje pregled broja obavljenih revizija i datih preporuka, kao i konkretnih preporuka i prijedloga za unapređenje rada. 
Regulatorni okvir za oblast PIFC u najvećoj mjeri je donesen, međutim, potrebno ga je dopuniti sa mehanizmima upravljačke odgovornosti i prenosima ovlaštenja i odgovornosti u organizacijama u cilju boljeg upravljanja sredstvima i ostvarivanja rezultata. Implementacija ovog sistema u praksi još uvijek nije prihvaćena u svim organizacijama, te i dalje imamo slučajeve nepriznavanja adekvatnog statusa internim revizorima, ograničavanje potpunog, slobodnog i neograničenog prava pristupa rukovodiocu korisnika, dislociranost jedinice za internu reviziju u odnosu na ostale organizacione jedinice, neodobravanje planova i godišnjeg izvještaja interne revizije od rukovodstva, pa i premještaje internih revizora na druga radna mjesta u organizaciji. Dio rukovodstva i zaposlenika u javnom sektoru još uvijek nije prepoznao vrijednost funkcije interne revizije koja pomaže organizaciji da ispuni svoje zakonske nadležnosti i da ostvari što bolje rezultate sa ograničenim javnim sredstvima.

Menadžment organizacije odgovoran je za uspostavljanje funkcionalnog sistema interne kontrole, pa time i sistema interne revizije, u cilju ekonomičnog, efikasnog i efektivnog trošenja javnih sredstava, a preduslov za funkcionalnost istih su povoljno kontrolno okruženje koje prvenstveno dolazi do izražaja kroz organizacionu strukturu, način rukovođenja i poštivanje postojećih zakonskih propisa. 

Na osnovu informacija dostavljenih u godišnjim izvještajima interne revizije za 2019. godinu uočeno je da i dalje postoje određene slabosti u sistemima interne kontrole, odnosno revidiranim područjima koje treba otkloniti kroz realizaciju datih preporuka. Pozitivni efekti provedenih preporuka bez sumnje bi bili još i veći da se pristupi zapošljavanju više internih revizora koji će moći obaviti više revizija, kao i raditi kvalitetnije ukoliko ih ima više u timu, te unaprijediti poslovanje organizacija u javnom sektoru. Na taj način, internim revizorima će se osigurati uslovi za kvalitetniji rad i umanjiti rizici vezani za ispunjavanje planiranih ciljeva i aktivnosti
CHJ FMF je, u skladu sa svojim nadležnostima, u 2019. godini poduzela više aktivnosti u cilju povećanja stepena uspostave interne revizije i FUK: izvršene su dopune Pravilnika o provođenju finansijskog upravljanja i kontrole u javnom sektoru u Federaciji BiH, objavljen je metodološki akt za primjenu FUK sa obrascima za mapiranje poslovnih procesa, uspješno su provedena dva ciklusa certifikacije internih revizora i certificirano je 39 novih internih revizora, organizovane su četiri konferencije za obveznike uspostave sistema PIFC i praktične višednevne radionice za 17 budžetskih i vanbudžetskih organizacija na temu izrade registra rizika i predlaganje mjera za otklanjanje utvrđenih rizika, a započete su i aktivnosti koje će rezultirati donošenjem nove Strategije PIFC, te dopunom postojećeg regulatornog okvira.
U skladu sa Zakonom o internoj reviziji i Zakonom o FUK, rukovodstvo organizacija javnog sektora ima obavezu da implementira navedenu regulativu i postupi po zaključcima Vlade Federacije BiH, a interni revizori imaju odgovornost da pristupe reviziji najrizičnijih procesa i davanjem kvalitetnih preporukama unaprijede poslovanje u svojim organizacijama. Federalno ministarstvo finansija i CHJ FMF kao nadležni sektor će i dalje nastaviti pružati potrebnu podršku u skladu sa svojim nadležnostima, te promovirati dobro upravljanje kroz povećanje transparentnosti i odgovornosti za javnu potrošnju. Konačno priznavanje funkcije interne revizije u smislu da se internim revizorima garantuju nezavisnost i objektivnost, te da se pristupi aktivnom zapošljavanju internih revizora, rezultirat će efikasnijom, efektivnijom i ekonomičnijom javnom upravom.
	M I N I S T R I C A 

Jelka Milićević


Broj: 10-02-8-710/20    

Sarajevo, 30.06.2020.
� Glava VIII – „Politika saradnje“, član 90. „Saradnja u oblasti revizije i finansijske kontrole


�Izrađena je nova Strategija PIFC za period 2020-2025. koja je u fazi usvajanja.


�� HYPERLINK "http://www.fmf.gov.ba/v2/userfiles/userfiles/file/2019/0002072019/Prirucnik%20FUK%20(FBiH)%20final__bos.pdf.pdf" �http://www.fmf.gov.ba/v2/userfiles/userfiles/file/2019/0002072019/Prirucnik%20FUK%20(FBiH)%20final__bos.pdf.pdf� 


� U slučaju da nije imenovan rukovodilac jedinice, godišnji izvještaj sačinjava interni revizor.


�Pododbor za ekonomska i finansijska pitanja i statistiku između Evropske unije i BiH sugerira da: „prilikom uspostave jedinica interne revizije treba izbjegavati premale jedinice (manje od tri osobe) koje bi ugrozile usklađivanje sa međunarodnim standardima“.


�Međunarodni standardi za profesionalno obavljanje interne revizije, objavljeni od strane Instituta internih revizora.  


�Povelja interne revizije je objavljena u sklopu Metodologije rada interne revizije u javnom sektoru u Federaciji Bosne i Hercegovine („Službene novine Federacije BiH”, br. 13/12, 93/13 i 93/15).


�Početkom 2020. godine zaposlen je još jedan interni revizor u Jedinici interne revizije PU Federacije.


� U aprilu 2020. godine CHJ FMF je dala mišljenje na sistematiziranu jedinicu za internu reviziju.


� U maju 2020. godine Grad Sarajevo je zatražio mišljenje na sistematiziranu jedinicu za internu reviziju


� Općina Sanski Most je aktom broj: 01-30-180/20 od 26.02.2020. godine obavijestila o provođenju tri javna konkursa na koje se nije prijavio nijedan kandidat.


� Pravilnikom o unutrašnjoj organizaciji Jedinstvenog gradskog organa uprave Grada Gračanica („Službeni glasnik“, broj: 08/19), članom 30. predviđena je uspostava Službe za internu reviziju, sa Pomoćnikom Gradonačelnika i internim revizorom.


� Zavod za PIO je u 2019. godini upisan u Registar budžetskih korisnika Federacije BiH.


� Federalno ministarstvo energije, rudarstva i industrije, Federalno ministarstvo prometa i komunikacija i Federalno ministarstvo zdravstva nisu dostavili svoje godišnje izvještaje interne revizije za 2019. godinu.


�Oba dokumenta u fazi objave.


�Radionicama su prisustvovale sljedeće organizacije u javnom sektoru: Federalno ministarstvo rada i socijalne politike, Federalno ministarstvo za pitanja boraca i invalida  odbrambeno-oslobodilačkog rata, Federalno ministarstvo kulture i sporta, Federalno ministarstvo raseljenih osoba i izbjeglica, Federalno ministarstvo unutrašnjih poslova, Federalno ministarstvo zdravstva, Federalna uprava policije, Federalno ministarstvo okoliša i turizma, Federalno ministarstvo poljoprivrede, vodoprivrede i šumarstva, Federalno ministarstvo prostornog uređenja, Porezna uprava Federacije BiH, Federalna uprava civilne zaštite, Federalni zavod za zapošljavanje, Služba za zapošljavanje Kantona Sarajevo, Zavod zdravstvenog osiguranja i reosiguranja Federacije BiH, Zavod zdravstvenog osiguranja Kantona Sarajevo i Federalno ministarstvo prometa i komunikacija.


� Registar je u sažetoj formi objavljen na web stranici ministarstva (� HYPERLINK "http://www.fmf.gov.ba" �www.fmf.gov.ba�).

